
- 2020-07-31: TEI encoding by mass conversion of GRETIL's Sanskrit corpus

# Text

(part i)

padyavali viracita rasikair mukunda-
sambandha-bandhura-pada pramodormi-sindhuh |
ramya samasta-tamasam damani kramena
samgrhyate krti-kadambaka-kautukaya ||1||

granthaprarambhe mangalacaranam |

namo nalina-netraya
venu-vadya-vinodine |
radhadhara-sudhapana-
saline vana-maline || 2 ||

kasyacit ||

bhakti-prahva-vilokana-pranayini nilotpala-spardhini
dhyanalambanatam samadhi-niratair nite hita-praptaye |
lavanyaika-maha-nidhau rasikatam radha-drsos tanvati
yusmakam kurutam bhavarti-samanam netre tanur va hareh ||3||

sri-sarangasya ||

ye govardhana-mula-kardama-rasa-vyadasta-barha-cchada
ye vrndavana-kuksisu vraja-vadhu-lilopadhanani ca |
ye cabhyanga-sugandhayah kuvalayapidasya danambhasa
te vo mangalam adisantu satatam kamsa-dviso bahavah ||4||
subhankasya || (skm 1.59.3)
sayam vyavartamanakhila-surabhi-kulahvana-samketa-namany
abhiri-vrnda-ceto hatha-harana-kala-siddha-mantraksarani |
saubhagyam vah samantad dadhatu madhu-bhidah keli-gopala-murteh
sanandakrsta-vrndavana-rasika-mrga-srenayo venu-nadah
||5||
umapatidharasya || (skm 1.57.3)
atha sri-krsnasya mahima |

ambhobhih sthalatam sthalam jaladhitam dhulilavah sailatam
saili mrt-kanatam trnam kulisatam vajram
trna-ksinatam |
vahnih sitalatam himam vahanatam ayati yasyecchaya
lila-durlalitadbhuta-vyasaninam krsnaya tasmai namah ||6||

kasyacit ||

vatsalyad abhaya-pradana-samayad artarti-nirvapanad
audaryad agha-sosanad aganita-sreyah-pada-prapanat |
sevyah sri-patir eva sarva-jagatam ete yatah saksinah
prahladas ca vibhisanas ca karirat pañcalya-halya dhruvah ||7||



kasyacit ||

atha bhajana-mahatmyam |

vyadhasyacaranam dhruvasya ca vayo vidya gajendrasya ka
kubjayah kim u nama rupam adhikam kim tat sudamno dhanam |
vamsah ko vidurasya yadavapater ugrasya kim paurusam
bhaktya tusyati kevalam na ca gunair bhakti-priyo madhavah || 8 ||

sri-daksinatyasya ||

anucitam ucitam va karma ko'yam vibhago
bhagavati param astam bhakti-yogo dradhiyan |
kirati visa-mahindrah sandra-piyusam indur
dvayam api sa maheso nirvisesam bibharti ||9||

sri-visnupuripadanam ||

yadi madhu-mathana tvad-anghri-sevam
hrdi vidadhati jahati va viveki |
tad-akhilam api duskrtam triloke
krtam akrtam na krtam krtam ca sarvam ||10||

tesam eva ||

kasayan na ca bhojanadi-niyaman no va vane vasato
vyakhyanad atha va muni-vrata-bharac cittodbhavah ksiyate |
kintu sphita-kalinda-saila-tanaya-tiresu vikidato
govindasya padaravinda-bhajanarambhasya lesad api ||11||

kasyacit ||

alam alam iyam eva praninam patakanam
nirasana-visaye ya krsna krsneti vani |
yadi bhavati mukunde bhaktir ananda-sandra
viluthati caranabje moksa-samrajya-laksmih || 12 ||

sri-sarvajñasya ||

nanopacara-krta-pujanam arta-bandhoh
premnaiva bhakta-hrdayam sukha-vidrutam syat |
yavat ksud asti jathare jaratha pipasa
tavat sukhaya bhavato nanu bhaksya-peye ||13||
sri-ramanandarayasya | (ccmk 13.42; cc 2.8.69)
krsna-bhakti-rasa-bhavita-matih
kriyatam yadi kuto'pi labhyate
tatra laulyam api mulyam ekalam
janma-koti-sukrtair na labhyate ||14||

tasyaiva | (cc 2.8.70)
jñanam asti tulitam ca tulayam
prema naiva tulitam tu tulayam |
siddhir eva tulitatra tulayam



krsna-nama tulitam na tulayam ||15||

sri-sri-dharasvamipadanam ||

atha namamahatmyam |

amhah samharad akhilam sakrd
udayad eva sakala-lokasya |
taranir iva timira-jaladhim
jayati jagan-mangalam harer nama ||16||
sri-laksmidharanam || (namakaumudi 1.2; cc 3.3.180)
caturnam vedanam hrdayam idam akrsya harina
caturbhir yad varnaih sphutam aghati narayana-padam |
tad etad gayanto vayam anisam atmanam adhuna
punimo janimo na hari-paritosaya kim api ||17||

kasyacit ||

yoga-sruty-upapatti-nirjana-vana-dhyanadhva-sambhavita-
svarajyam pratipadya nirbhayam ami mukta bhavantu dvijah |
asmakam tu kadamba-kuñja-kuhara-pronmilad-indivara-
sreni-syamala-dhama-nama jusatam janmastu laksavadhi ||18||

sri- isvara-puri-padanam ||

kalyananam nidhanam kali-mala-mathanam pavanam pavananam
patheyam yan mumuksoh sapadi parapadapraptaye procyamanam |
visrama-sthanam ekam kavi-vara-vacasam jivanam sajjananam
bijam dharma-drumasya prabhavatu bhavatam bhutaye krsna-nama
||19||

kasyacit ||

vepante duritani moha-mahima sammoham alambate
satankam nakha-rajanim kalayati sri-citraguptah krti |
sanandam madhuparka-sambhrti-vidhau vedhah karoty udyamam
vaktum namni tavesvarabhilasite brumah kim anyat param ||20||

kasyacit ||

kah pareta-nagari-purandarah
ko bhaved atha tadiya-kinkarah |
krsna-nama jagad-eka-mangalam
kantha-pitham urarikaroti cet ||21||

sri- anandacaryasya |

ceto-darpana-marjanam bhava-maha-davagni-nirvapanam
sreyah-kairava-candrika-vitaranam vidya-vadhu-jivanam |
anandambudhi-vardhanam prati-padam purnamrtasvadanam
sarvatma-snapanam param vijayate sri-krsna-sankirtanam ||22||
sri-sri-bhagavatah || (cc 3.20.12)
brahmandanam koti-sankhyadhikanam



aisvaryam yac cetana va yad amsah |
avirbhutam tan-mahah krsna-nama
tan me sadhyam sadhanam jivanam ca ||23||

kesamcit ||

visnor namaiva pumsah samalam apaharat punyam utpadayac ca
brahmadi-sthana-bhogad viratim atha guroh sri-pada-dvandva-bhaktim |
tattva-jñanam ca visnor iha mrti-janana-bhranti-bijam ca dagdhva
sampurnananda-bodhe mahati ca purusam sthapayitva nivrttam ||24||

sri-bhagavad-vyasa-padanam ||

nama cintamanih krsnas
caitanya-rasa-vigrahah |
purnah suddho nitya-mukto
'bhinnatvan nama-naminoh || 25 ||
tesam eva || (padmapurana, cc 2.17.133, hbv 11.503)
madhura-madhuram etan mangalam mangalanam
sakala-nigama-valli-sat-phalam cit-svarupam |
sakrdapi parigitam sraddhaya helaya va
bhrgu-vara nara-matram tarayet krsna-nama ||26 ||
tesam eva || (hbv 11.451; skandapurana, prabhasa-khande)
svargarthiya vyavasitir asau dinayaty eva lokan
moksapeksa janayati janam kevalam klesabhajam |
yogabhyasah parama-virasas tadrsaih kim prayasaih
sarvam tyaktva mama tu rasana krsna krsneti rautu ||27||

kasyacit ||

sada sarvatraste nanu vimalam adyam tava padam
tathapy ekam stokam na hi bhava-taroh patram abhinat |
ksanam jihvagra-stham tava tu bhagavan-nama nikhilam
sa-mulam sambharam kasati katarat sevyam anayoh ||28||

sri-sri-dharasvamipadanam ||

akrstih krta-cetasam sumanasam uccamanam camhasam
acandalam amuka-loka-sulabho vasyas ca mukti-sriyah |
no diksam na ca sat-kriyam na ca purascaryam manag iksate
mantro 'yam rasana-sprg eva phalati sri-krsna-namatmakah
||29||
sri-laksmidharanam || (bhagavan-nama-kaumudi 133; cc madhya 15.110)
viceyani vicaryani
vicintyani punah punah |
krpanasya dhananiva
tvan-namani bhavantu nah ||30||

sri-bhavanandasya ||

namnam akari bahudha nija-sarva-saktis
tatrarpita niyamitah smarane na kalah |



etadrsi tava krpa bhagavan mamapi
durdaivam idrsam ihajani nanuragah ||31||
sri-bhagavatah | (cc 3.20.16)
atha namakirtanam |

trnad api sunicena taror iva sahisnuna | amanina manadena
kirtaniyah sada harih ||32|| tasyaiva || (cc 3.20.21)

sri-rameti janardaneti jagatam natheti narayane-
tyanandeti dayapareti kamalakanteti krsneti ca |
sri-man-nama-mahamrtabdhi-lahari-kallolamagnam muhu-
rmuhyantam galad-asru-netramavasam mam natha nityam kuru ||33||
sri-laksmidharanam || (dcp 2)
sri-kanta krsna karunamaya kañjanabha
kaivalyavallabha mukunda murantaketi |
namavalim vimalamauktikaharalaksmi-
lavanya-vañcanakarim karavani kanthe ||34||
tesameva || (dcp 3)
krsna rama mukunda vamana vasudeva jagadguro
matsya kacchapa narasimha varaha raghava pahi mam |
devadanavanaradadimunindravandya dayanidhe
devakisuta dehi me tava padabhaktimacañcalam ||35||
kasyacit || (dcp 4)
he gopalaka he krpa-jala-nidhe he sindhu-kanya-pate
he kamsantaka he gajendra-karuna-parina he madhava |
he ramanuja he jagat-traya-guro he pundarikaksa mam
he gopijana-natha palaya param janami na tvam vina ||36||
sri-vaisnavasya || (kk 2.108, dcp 5)
sri-narayana pundarika-nayana sri-rama sita-pate
govindacyuta nanda-nandana mukundananda damodara |
visno raghava vasudeva nr-hare devendra-cudamane
samsararnava-karna-dharaka hare sri-krsna tubhyam namah
||37||

tasyaiva ||

bhandiresa sikhanda-mandana vara sri-khanda-liptanga
he
vrndararnya-purandara sphurad-amandendivara-syamala |
kalindi-priya nanda-nandana paranandaravindeksana
sri-govinda mukunda sundara-tano mam dinam anandaya ||38||

sri-gopala-bhattanam ||

sri-krsnakathamahatmyam |

srutam apy aupanisadam
dure hari-kathamrtat |
yan na santi dravac-citta-
kampasru-pulakadayah ||39||



sri-bhagavadvyasapadanam || [bhakti-sandarbha 69]
naiva divya-sukha-bhogam arthaye
napavargam api natha kamaye |
yantu karna-vivara dine dine
krsna-keli-caritamrtani me ||40||

sri-kaviratnasya ||

aho ahobhir na kaler viduyate
sudha-sudharam adhuram pade pade |
dine dine candana-candra-sitalam
yaso yasoda-tanayasya giyate ||41||

tasyaiva ||

nanda-nandana-kaisora-
lilamrta-mahambudhau |
nimagnanam kim asmakam
nirvana-lavanambhasa ||42||

sri-yadavendrapuripadanam ||

tvat-kathamrta-pathodhau
viharanto maha-mudah |
kurvanti krtinah kecic
catur-vargam trnopamam ||43||

sri-sri-dharasvamipadanam ||

tatraiva ganga yamuna ca tatra
tatra godavari tatra sarasvati ca |
sarvani tirthani vasanti tatra
yatracyutodara-katha-prasangah ||44||

kasyacit ||

ya bhukti-laksmir bhuvi kamukanam
ya mukti-laksmir hrdi yogabhajam |
yananda-laksmi rasikendra-mauleh
sa kapi lilavatu madhavasya ||45||

sri-sankarasya ||

atha sri-krsnadhyanam |

phullendivara-kantim indu-vadanam barhavatamsa-priyam
sri-vatsankam udara-kaustubha-dharam pitambaram sundaram |
gopinam nayanotpalarcita-tanum go-gopa-sanghavrtam
govindam kala-venu-vadana-param divyanga-bhusam bhaje ||46 ||
sri-saradakarasya || [kk 3.82; krsnas 106 (p49fn) attributed to
mrtyu-sañjaya-tantra; ibid. hbv 3.114 (sarada-tilake ca). in rkad to
svayambhuvagama.]
amsalambita-vama-kundala-dharam mandonnata-bhru-latam



kiñcit-kuñcita-komaladhara-putam saci-prasareksanam |
alolanguli-pallavair muralikam apurayantam muda
mule kalpa-taros tribhanga-lalitam dhyayej jagan-mohanam ||47||
kasyacit || (kk 2.102)
adhare vinihita-vamsam
campaka-kusumena kalpitottamsam |
vinatam dadhanam amsam
vamam satatam namami jitakamsam ||48||

sri-purusottama-devasya |

vyatyasta-pada-kamalam lalita-tribhangi-
saubhagyam amsa-viralikrta-kesa-pasam |
piñchavatamsam urarikrta-vamsa-nalam
avyaja-mohanam upaimi krpa-visesam ||49||

sri-naradasya |

atha bhakta-vatsalyam |

atandrita-camu-pati-prahita-hastam asvikrta-
pranita-mani-padukam kim iti vismrtantah puram |
avahana-pariskriyam pataga-rajam arohatah
kari-pravara-brmhite bhagavatas tvarayai namah ||50||

sri-daksinatyasya |

sri-draupadi-trane tad-vakyam |

tamasi ravir ivodyan-majjatam aplavanam
plava iva trsitanam svadu-varsiva meghah |
nidhir iva nidhananam tivra-duhkhamayanam
bhisag iva kusalam no datum ayati saurih ||51||

sri-vyasa-padanam |

atha tad-bhaktanam mahatmyam |

prahlada-narada-parasara-pundarika-
vyasambarisa-suka-saunaka-bhisma-dalbhyan |
rukmangadoddhava-vibhisana-phalgunadin
punyaniman paramabhagavatan namami ||52||

sri-daksinatyasya ||

sri-visnoh sravane pariksid abhavad vaiyasakih kirtane
prahladah smarane tad-anghri-bhajane laksmih prthuh pujane |
akruras tv abhivandane kapi-patir dasye 'tha sakhye 'rjunah
sarvasvatma-nivedane balir abhut krsnaptir esam para ||53||
kasyacit || (cc 2.22.136; brs 1.2.365)
tebhyo namo'stu bhava-varidhi-jirna-panka-
samlagna-moksana-vicaksana-padukebhyah |
krsneti varna-yugala-sravanena yesam



anandathur bhavati nartita-roma-vrndah ||54||

autkalasya ||

hari-smrtyahlada-stimita-manaso yasya krtinah
sa-romañcah kayo nayanam api sananda-salilam |
tam evacandrarkam vaha purusa-dhaureyam avane
kim anyais tair bharair yama-sadana-gatyagati-paraih ||55||

sri-sarvanandasya |

tvad-bhaktah saritam patim culukavat khadyotavad bhaskaram
merum pasyati lostravat kim aparam bhumeh patim bhrtyavat |
cintaratna-cayam sila-sakalavat kalpa-drumam kasthavat
samsaram trna-rasivat kim aparam deham nijam bharavat ||56||

sri-sarvajñasya |

mimamsa-rajasa malimasa-drsam tavan na dhir isvare
garvodarka-kutarka-karkasa-dhiyam dure'pi varta hareh |
jananto'pi na janate sruti-sukham sri-rangi-sangad rte
susvadum parivesayanty api rasam gurvi na darvi sprset ||57||

sri-madhava-sarasvati-padanam |

jñanavalambakah kecit
kecit karmavalambakah |
vayam tu hari-dasanam
pada-tranavalambakah ||58||

kasyacit |

atha bhaktanam dainyoktih

namani pranayena te sukrtinam tanvanti tundotsavam
dhamani prathayanti hanta jaladasyamani netrañjanam |
samani srutisuskalim muralikajatanyalamkurvate
kamanirvrtacetasam api vibho nasapi nah sobhate ||59||

samahartuh ||

samsarambhasi sambhrta-bhrama-bhare gambhira-tapa-traya-
grahenabhigrhitam ugragatina krosantam antar-bhayat |
diprenadya sudarsanena vibudha-klanti-cchidakarina
cinta-santati-ruddham uddhara hare mac-citta-dantisvaram ||60||

samahartuh ||

vivrta-vividha-badhe bhranti-vegad agadhe
balavati bhava-pure majjato me vidure |
asarana-gana-bandho ha krpa-kaumudindo
sakrd akrta-vilambam dehi hastavalambam ||61||

samahartuh |



nrtyan vayu-vighurnitaih sva-vitapair gayann alinam rutair
muñcann asru maranda-bindubhir alam romañcavan ankuraih |
makando'pi mukunda murcchati tava smrtya tu vrndavane
bruhi pranasamana cetasi katham namapi nayati te ||62||

sri- isvarapuripadanam |

ya draupadi-paritrane
ya gajendrasya moksane |
mayy arte karunamurte
sa tvara kva gata hare ||63||

sri- autkalasya

dina-bandhur iti nama te smaran
yadavendra patito'ham utsahe |
bhakta-vatsalataya tvayi srute
mamakam hrdayam asu kampate ||64||

sri-jagannathasenasya |

stavakas tava caturmukhadayo
bhavakas tu bhagavan bhavadayah |
sevakah satamukhadayah sura
vasudeva yadi ke tada vayam ||65||

sri-dhanañjayasya |

parama-karuniko na bhavat-parah
parama-socyatamo na ca mat-parah |
iti vicintya hareh mayi pamare
yad ucitam yadunatha tad acara ||66||

kasyacit |

bhavodbhava-klesa-kasa-satahatah
paribhramann indriya-kapathantare |
niyamyatam madhava me mano-hayas
tvad-anghri-sankau drdha-bhakti-bandhane ||67||

kasyacit |

na dhyato'si na kirtito'si na manag aradhito'si prabho
no janmantara-gocare tava padambhoje ca bhaktih krta |
tenaham bahu-duhkha-bhajanataya prapto dasam idrsim
tvam karunya-nidhe vidhehi karunam sri-krsna dine mayi
||68||

sri-sankarasya |

saranam asi hare prabho murare
jaya madhusudana vasudeva visno
niravadhi-kalusaugha-karinam mam
gati-rahitam jagadisa raksa raksa ||69||



kasyacit ||

dinadau murare nisadau murare
dinardhe murare nisardhe murare |
dinante murare nisante murare
tvam eko gatir nas tvam eko gatir nah ||70||

sri-daksinatyasya ||

ayi nanda-tanuja kinkaram
patitam mam visame bhavambudhau
krpaya tava pada-pankaja-
sthita-dhuli-sadrsam vicintaya ||71||

sri-bhagavatah | (cc 3.20.32)
atha bhaktanam nistha

na vayam kavayo na tarkika
na ca vedantanitantaparagah |
na ca vadinivarakah param
kapatabhirakisorakinkarah ||72||

sri-sarvabhauma-bhattacaryanam ||

parivadatu jano yatha tatha va
nanu mukharo na vayam vicarayamah
hari-rasa-madira madatimatta
bhuvi viluthama natama nirvisama ||73||

tesam eva || (brs 2.2.15)
naham vipro na ca narapatir napi vaisyo na sudro
naham varni na ca grhapatir no vanastho yatir va |
kintu prodyan-nikhila-paramananda-purnamrtabdher
gopi-bhartuh pada-kamalayor dasa-dasanudasah ||74||
sri-bhagavatah | (cc 2.13.80)
dhanyanam hrdi bhasatam giri-vara-pratyagra-kuñjaukasam
satyananda-rasam vikara-vibhava-vyavrttam antar-mahah |
asmakam kila vallavi-rati-raso vrndatavi-lalaso
gopah ko'pi mahendra-nila-ruciras citte muhuh kridatu ||75||

sri- isvara-puripadanam |
rasam prasamsantu kavita-nistha
brahmamrtam veda-siro-nivisthah |
vayam tu guñjakalitavatamsam
grhita-vamsam kam api srayamah ||76||

sri-yadavendra-puripadanam ||

dhyanatitam kim api paramam ye tu jananti tattvam
tesam astam hrdaya-kuhare suddha-cinmatra atma |
asmakam tu prakrti-madhurah smera-vaktraravindo
megha-syamah kanaka-paridhih pankajakso'yam atma ||77||



sri-kavi-ratnasya || (brs 3.2.28)
jatu prarthayate na parthiva-padam nendre pade modate
sandhatte na ca yoga-siddhisu dhiyam moksam ca nakanksati |
kalindi-vana-simani sthira-tadin-megha-dutau kevalam
suddhe brahmani vallavi-bhuja-lata-baddhe mano dhavati ||78||

tasyaiva ||

sandhya-vandana bhadram astu bhavato bhoh snana tubhyam namo
bho devah pitaras ca tarpana-vidhau naham ksamah ksamyatam |
yatra kvapi nisadya yadava-kulottamasya kamsa-dvisah
smaram smaram agham harami tad alam manye kim anyena me ||79||

sri-madhavendra-puri-padanam ||

devaki-tanaya-sevakibhavan
yo bhavani sa bhavani kim tatah |
utpathe kvacana satpathe'pi va
manasam vrajatu daiva-desitam ||80||

kasyacit ||

mugdham mam nigadantu niti-nipuna bhrantam muhur vaidikah
mandam bandhava-sañcaya jada-dhiyam muktadarah sodarah |
unmattam dhanino viveka-caturah kamam maha-dambhikam
moktum na ksamate manag api mano govinda-pada-sprham ||81||

sri-madhavasya ||

syamam eva param rupam
puri madhu-puri vara |
vayah kaisorakam dhyeyam
adya eva paro rasah ||82||
raghupatyupadhyayasya | (cc 2.19.106)
puratah sphuratu vimuktis
ciram iha rajyam karotu vairajyam |
pasupala-balaka-pateh
sevam evabhivañchami ||83||

sri-surottamacaryasya ||

ksauni-patitvam athavaikam akiñcanatvam
nityam dadasi bahu-manam athapamanam |
vaikuntha-vasam athava narake nivasam
ha vasudeva mama nasti gatis tvad-anya ||84||

sri-garbhakavindrasya ||

disatu svarajyam va
vitaratu tapa-trayam vapi |
sukhitam duhkhitam api mam
na vimuñcatu kesavah || 85 ||



sri-kavirajamisrasya ||

atha bhaktanam sotkanthaprarthana |

nandanandana-padaravindayoh
syandamana-makaranda-bindavah |
sindhavah parama-saukhya-sampadam
nandayantu hrdayam mamanisam ||86||

sri-karacaryanam |

iha vatsan samacarayad
iha nah svami jagau vamsim |
iti sasram gadato me
yamunatire dinam yayat ||87||

sri-raghupatyupadhyayasya |

anusilana-kuñja-vatikayam
jaghanalambita-pita-satikayam |
murali-kala-kujite ratayam
mama ceto'stu kadamba-devatayam ||88||

sri-govindasya |

arakta-dirgha-nayano nayanabhiramah
kandarpa-koti-lalitam vapur adadhanah |
bhuyat sa me'dya hrdayamburuhadhivarti
vrndatavi-nagara-nagara-cakravarti ||89||

sri-bhavanandasya |

lavanyamrta-vanya
madhurima-lahari-paripakah |
karunyanam hrdayam
kapata-kisorah parisphuratu ||90||

sri-sarvabhauma-bhattacaryanam |

bhavantu tatra janmani
yatra te muralikalah |
karnapeyastvam ayati
kim me nirvanavartaya ||91||

tesam eva |

asvadyam pramadarada-cchadam iva sravyam navam jalpitam
balaya iva drsyam uttama-vadhu-lavanya-laksmir iva |
prodghosyam cira-viprayukta-vanita-sandesa-vaniva me
naivedyam caritam ca rupam anisam sri-krsna namastu me ||92||

kesamcit |

nayanam galad-asru-dharaya
vadanam gadgada-ruddhaya gira |



pulakair nicitam vapuh kada
tava nama-grahane bhavisyati ||93||
sri-bhagavatah | (cc 3.20.36)
na dhanam na janam na sundarim
kavitam va jagad-isa kamaye
mama janmani janmanisvare
bhavatad bhaktir ahaituki tvayi ||94||

tasyaiva | (cc 3.20.29)
govardhana-prastha-navambuvahah
kalinda-kanya-nava-nila-padmam |
vrndavanodara-tamala-sakhi
tapa-trayasyabhinavam karotu ||95||

sri-gaudiyasya |

ananga-rasa-caturi-capala-caru-netrañcalas
calan-makara-kundala-sphurita-kanti-ganda-sthalah |
vrajollasita-nagari-nikara-rasa-lasyotsukah
sa me sapadi manase sphuratu ko'pi gopalakah ||96||

sri-madhavendra-puripadanam |

atha bhaktanam utkantha |

srutayah palalakalpah
kim iha vayam sampratam cinumah |
ahriyata puraiva nayanair
abhiribhih param brahma ||97||

sri-raghupatyupadhyayasya ||

kam prati kathayitum ise
samprati ko va pratitim ayatu
go-pati-tanaya-kuñje
gopa-vadhrmi-vimam brahma ||98||

tasyaiva ||(cc 2.19.98)
jñatam kana-bhujam matam paricitaivanviksiki siksita
mimamsa viditaiva sankhya-saranir yoge vitirna matih |
vedantam parisilitah sarabhasam kim tu sphuran-madhuri-
dhara kacana nandasunu-murali mac-cittam akarsati ||99||

sri-sarvabhauma-bhattacaryanam |

amari-mukha-sidhu-madhurinam
lahari kacana caturi kalanam |
taralikurute mano madiyam
murali-nada-parampara murareh ||100||

tesam eva |

apaharati mano me ko'py ayam krsna-caurah



pranata-durita-corah putana-prana-caurah |
valaya-vasana-cauro bala-gopi-jananam
nayana-hrdaya-caurah pasyatam sajjananam ||101||

kasyacit |

alam tri-diva-vartaya kim iti sarvabhauma-sriya
viduratara-vartini bhavatu moksa-laksmir api |
kalinda-giri-nandini-tata-nikuñja-puñjodare
mano harati kevalam nava-tamala-nilam mahah ||102||

sri-hari-dasasya |

avalokitamanumoditam
alingitam anganabhir anuragaih |
adhivrndavana-kuñjam
marakata-puñjam namasyamah ||103||

sri-sarva-vidya-vinodanam |

kada draksyami nandasya
balakam nipa-malakam |
palakam sarva-sattvanam
lasat-tilaka-bhalakam ||104||

sri-madhavendra-puri-padanam |

kada vrndaranye mihira-duhituh sanga-mahite
muhur bhramam bhramam carita-laharim gokula-pateh |
lapann uccair uccair nayana-payasam venibhir aham
karisye sotkantham nividam upasekam vitapinam ||105||

samahartuh |

durarohe laksmivati bhagavatinam api padam
dadhana dhammille natati kathine yopanisadam |
rutir vamsi-janma dhrta-madhurima sa madhuripor
akasmad asmakam sruti-sikharam aroksyati ||106||

samahartuh |

atrasit kila nanda-sadma sakatasyatrabhavad bhañjanam
bandha-cchedakaro'pi damabhir abhud baddho'tra damodarah |
ittham mathura-vrddha-vaktra-vigalat-piyusa-dharam piban
anandasrudharah kada madhupurim dhanyas carisyamy aham ||

(quoted in brs 1.3.40 - yatha padyavalyam, but not found in this edition)

utphullata-piñcha-manorama-sri-r
matuh stana-nyasta-mukharavindah |
sañcalayan pada-saroruhagram
krsnah kada yasyati drk-patham me ||107||

kasyacit |



atha moksanadarah |

bhaktih seva bhagavato
muktis tat-pada-langhanam |
ko mudho dasatam prapya
prabhavam padamicchati ||110||

sri-siva-mauninam |

bhava-bandha-cchide tasyai
sprhayami na muktaye |
bhavan prabhur aham dasa
iti yatra vilupyate ||111||

sri-hanumatah |

hanta citriyate mitra
smrtva tan mama manasam |
vivekitno'pi ye kuryus
trsnam atyantike laye ||112||

kesamcit |

ka tvam muktir upagatasmi bhavati kasmad akasmad iha
sri-krsna-smaranena deva bhavati dasi-padam prapita |
dure tistha manag anagasi katha kuryad anaryam mayi
tvad-gandhan nija-nama-candana-rasalepasya lopo bhavet ||113||

kasyacit |

atha sri-bhagavaddharmatattvam |

arcye visnau sila-dhir gurusu nara-matir vaisnave jati-buddhir
visnor va vaisnavanam kali-mala-mathane pada-tirthe
'mbu-buddhih |
sri-visnor namni mantre sakala-kalusa-he sabda-samanya-buddhir
visnau sarvesvarese tad-itara-sama-dhir yasya va naraki sah ||114||

sri-daksinatyasya ||

hatyam hanti yad-anghri-sanga-tulasi steyam ca toyam pador
naivedyam bahu-madya-pana-duritam gurv-angana-sangajam |
sri-sadhina-matih sthitir hari-janais tat-sangajam kilbisam
salagrama-sila-nrsimha-mahima ko'py esa lokottarah ||115||
sri-agamasya | (hbv 5.446)
atha naivedyarpane vijñaptih |

dvija-strinam bhakte mrduni viduranne vraja-gavam
dadhiksere sakhyuh sphuta-cipita-mrstau muraripo |
yasodayah stanye vraja-yuvati-datte madhuni te
yathasid amodas tam imam upahare'pi kurutam ||116||

sri-ramanujasya |



ya pritir vidurarpite muraripo kunty-arpite yadrsi
ya govardhana-murdhni ya ca prthuke stane yasodarpite |
bharadvaja-samarpite sabarika-datte'dhare yositam
ya va te muni-bhamini-vinihite'nne'trapi tam arpaye ||117||

kasyacit |

ksire syamalayarpite kamalaya visranite phanite
datte ladduni bhadraya madhurase sobhabhaya lambhite |
tustirya bhavatas tatah satagunam radha-nidesan maya
naste'smin puratas tvam arpaya hare ramyopahare ratim ||118||

samahartuh ||

atha sri-mathuramahima |

he matur mathure tvam eva niyatam dhanyasi bhumi-tale
nirvyajam natayah satam savidhayas tubhyam sada santu nah |
hitva hanta nitantam adbhuta-gunam vaikuntham utkanthaya
tvayy ambhoja-vilocanah sa bhagavan yenavatirno harih ||119||

kasyacit |

atrasit kila nanda-sadma sakatasyatrabhavad bhañjanam
bandha-ccheda-karo'pi damabhir abhud baddho'tra damodarah |
ittham mathura-vrddha-vaktra-vigalat-piyusa-dharam piban
nandasru-dharah kada madhu-purim dhanyas carisyamy aham ||120||
sri-kavi-sekharasya | (brs 1.3.40)
yatrakhiladi-gurur ambuja-sambhavo'pi
stambatmana janur anusprhayambabhuva |
cakradhvajankusa-lasat-pada-raji-ramya
sa rajate'dya mathura hari-raja-dhani ||121||

kasyacit ||

bijam mukti-taror anartha-patali-nistarakam tarakam
dhama prema-rasasya vañchita-dhura-samparakam parakam |
etad yatra nivasinam udayate cic-chakti-vrtti-dvayam
mathnatu vyasanani mathura-puri sa vah sriyam ca kriyat ||122||

samahartuh ||

vitarati mura-mardanah prabhuste
na hi bhajamana-janaya yam kadapi |
vitarasi bata bhakti-yogam etam
tava mathure mahima giram abhumih ||123||

tasyaiva ||

sravane mathura nayane mathura
vadane mathura hrdaye mathura |
purato mathura parato mathura
madhura madhura mathura mathura ||124||



sri-govinda-misranam |

atha sri-vrndatavi-vandanam |

tvam bhaja hiranyagarbham
tvam api haram tvam ca tat-param brahma |
vinihita-krsnanandam
aham tu vrndatavim vande ||125||

kasyacit |

atha sri-nandapranamah |

srutim apare smrtim itare
bharatam anye bhajantu bhava-bhitah
aham iha nandam vande
yasyalinde param brahma ||126||

raghupatyupadhyayasya | (cc 2.19.96)
bandhukaruna-vasanam
sundara-kurcam mukunda-hrta-nayanam |
nandam tundila-vapusam
candana-gaura-tvisam vande ||127||

samahartuh |

atha sri-yasodavandanam |

ankaga-pankaja-nabham
nava-ghanabham vicitra-ruci-sicayam |
viracita-jagat-pramodam
muhur yasodam namasyami ||128||

samahartuh |

atha sri-krsnasaisavam |

atilohita-kara-caranam
mañjula-gorocana-tilakam |
hatha-parivartita-sakatam
muraripum uttana-sayinam vande ||129||

kasyacit |

ardhonmilita-locanasya pibatah paryaptam ekam stanam
sadyah prastuta-dugdha-digdham aparam hastena sammarjatah |
matra canguli-lasitasya vadane smerayamane muhur
visnoh ksira-kanoru-dhama-dhavala danta-dyutih patu vah
||130||
sri-mangalasya | (brk 5.1736)
gopesvari-vadana-phut-krti-lola-netram
janu-dvayena dharanim anu sañcarantam |
kañcin nava-smita-sudha-madhuradharabham
balam tamala-dala-nilam aham bhajami ||131||



sri-raghunatha-dasasya | (brk 5.1738)
kvananam kva nayanam kva nasika
kva srutih kva sikheti desitah |
tatra tatra nihitanguli-dalo
vallavi-kulam anandayat prabhuh ||132||
kavi-sarvabhaumasya || (brk 5.1740)
idanim angam aksali
racitam canulepanam |
idanim eva te krsna
dhuli-dhusaritam vapuh ||133||
sarvabhauma-bhattacaryanam | (brk 5.1742)
pañca-varsam atilolam angane
dhavamanam alakakuleksanam |
kiñkini-valaya-hara-nupuram
rañjitam namata nanda-nandanam ||134||
agamasya | (brk 5.1749)
atha saisave tarunyam

adhara-madhure kantham kanthe sacatu drsau drsor
alikam alike krtva gopijanena sa-sambhramam |
sisur iti rudan krsno vaksah-sthale nihitas ciran
nibhrta-pulakah smerah payat smaralasa-vigrahah ||135||
divakarasya | (skm 1.51.4; brk 5.1751)
brumas tvac-caritam tavadhijanani cchadmatibalyakrte
tvam yadrg giri-kandaresu nayananandah kurangi-drsam |
ity uktah parilehana-cchalataya nyastangulih svanane
gopibhih puratah punatu jagatim uttana-supto harih ||136||
vanamalinah || (skm 1.51.5)
vanamalini pitur anke
racayati balyocitam caritam |
navanava-gopa-vadhuti-
smita-paripati parisphurati ||137||
sri-mukunda-bhattacaryasya | (brk 5.1752)
nitam navanavanitam kiyad
iti krsnao yasodaya prstah |
iyad iti guru-jana-savidhe
vidhrta-dhanistha-payodharah ||138||
kasyacit || (rangasya) (brk 5.1753)
kva yasi nanu caurike pramusitam sphutam drsyate
dvitiyam iha mamakam vahasi kañcuke kandukam |
tyajeti nava-gopika-kuca-yugam nimathnan balal
lasat-pulaka-mandalo jayati gokule kesavah ||139||
dipakasya || (spd 74, smv; brk 5.1754)
atha gavya-haranam

dura-drsta-nava-nita-bhajanam
janu-cankramana-jata-sambhramam |
matr-bhiti-parivartitananam



kesavam kim api saisavam bhaje ||140||
kasyacit || (brk 5.1756)
sammusnan navanitam antika-mani-stambhe sva-bimbodgamam
drstva mugdhataya kumaram aparam sañcintayan sankaya |
man-mitram hi bhavan mayatra bhavato bhagah samah kalpito
ma mam sucaya sucayety anunayan balo harih patu vah ||141||

kesamcit ||

dadhimathananinadaistyaktanidrah prabhate
nibhrtapadamagaram vallavinam pravistah |
mukhakamalasamirairasu nirvapya dipan
kavalitanavanitah patu mam balakrsnah || 142 ||

kasyacit ||

savye panau niyamita-ravam kiñkini-dama dhrtva
kubjibhuya prapada-gatibhir manda-mandam vihasya |
aksnor bhangya vihasita-mukhir varayan sammukhina
matuh pascad aharata harir jatu haiyangavinam || 143 ||

sri-srimatah ||

pada-nyasan dvarañcala-bhuvi vidhaya tri-caturan
samantad alolam nayana-yugalam diksu vikiran |
smitam bibhrad vyaktam dadhi-harana-lila-catula-dhih
sasankam gopinam madhuripur agaram pravisati || 144 ||

samahartuh ||

mrdnan ksiradi-cauryan masrna-surabhini srkvani
pani-dharsair
aghrayaghraya hastam sapadi parusayan kinkini-mekhalayam |
varam varam visale disi disi vikiran locane lolatare
mandam mandam jananyah parisaram ayate kuta-gopala-balah || 145
||

kasyacit ||

atha hareh svapnayitam

sambho svagatam asyatam ita ito vamena padmodbhava
krauñcare kusalam sukham surapate vittesa no drsyate |
ittham svapna-gatasya kaitabha-ripoh srutva jananya girah
kim kim balaka jalpasity anucitam thuthut-krtam patu vah
||146||
mayurasya || (skm 1.53.1; brk 5.1758)
dhira dharitri bhava bharam avehi santam
nanv esa kamsa-hatakam vinipatayami |
ity adbhuta-stimita-gopa-vadhu-srutani
svapnayitani vasudeva-sisor jayanti ||147||
sudevasya || (skm 1.53.2)



atha pitror vismapana-siksanadi

kalindi-puline maya na na maya silopasalye na na
nyagrodhasya tale maya na na maya radha-pituh prangane |
drstah krsna itirite saniyamam gopair yasoda-pater
vismerasya puro hasan nija-grhan niryan harih patu vah ||148||
umapatidharasya || (skm 1.52.4)
vatsa sthavara-kandaresu vicaran dura-pracare gavam
himsran viksya purah purana-purusam narayanam dhyasyasi |
ity uktasya yasodaya muraripor avyaj jaganti sphurad-
bimbostha-dvaya-gadha-pidana-vasad avyakta-bhavam smitam ||149||
abhinandasya || (skm 1.52.1)
ramo nama babhuva hum tad abala siteti hum tam pitur
vaca pañcavati-vane nivasatas tasyaharad ravanah |
krsnasyeti puratanim nija-katham akarnya matreritam
saumitre kva dhanur dhanur dhanur iti vyagra girah pantu vah ||150||
kasyacit | (rsak; kk 2.72; brk 5.1760)
syamoccandra svapiti na siso naiti mam amba nidra
nidrahetoh srnu katham kam apurvam kurusva |
vyaktah stambhan naraharir abhud danavam darayisyann
ity uktasya smitam udayate devaki-nandanasya ||151||
sarvanandasya | (srk 123; skm 1.52.2; satanandasya; brk 5.1761)
atha goraksadilila

devas tvam eka-janghavalayita-gudi-murdhni vinyasta-bahu-
rgayan goyuddhagitir uparacita-sirahsekharah pragrahena |
darpa-sphurjan mahoksa-dvaya-samara-kala-baddha-dirghanubandhah
krida-gopala-murtir muraripur avatad atta-goraksa-lilah ||152||
yogesvarasya | (skm 1.58.3)
yavad gopa madhura-murali-nada-matta mukundam
manda-spandair ahaha sakalair locanair apibanti |
gavas tavan masrna-yavasa-grasa-lubdha viduram
yata govardhana-giri-dari-dronikabhyantaresu ||153||

sri-kesava-cchatrinah |

atha gopinam premotkarsah |

dhairyam nama-parigrahe'pi jaghane yady amsukalambanam
gopinam ca vivecanam nidhuvanarambhe raho-marganam |
sadhvi-sac-caritam vilasa-viratau patyur grhanvesanam
tat tad raurava-raksanam muraripor vamsi-ravapeksanam ||154||

sarva-vidyavinodanam |

vilokya krsnam vraja-vama-netrah
sarvendriyanam nayanatvam eva |
akarnya tad-venu-ninada-bhangim
aicchan punas tah sravanatvam eva ||155||

kasyacit |



atha gopibhih saha lila

kalindi-jala-keli-lola-tarunir avita-cinamsuka
nirgatyanga-jalani saritavatir alokya sarva disah |
tiropanta-milan-nikuñja-bhavane gudham cirat pasyatah
saureh sambhramayann ima vijayate sakuta-venur dhvanih ||156||

purusottamadevasya |

tasu krsnasya bhavah |

svedaplavita-pani-padma-mukula-prakranta-kampodayad
visrastam avijanato muralikam padaravindopari |
lila-vellita-vallavi-kavalita-svantasya vrndavane
jiyat kamsaripos tribhanga-vapusah sunyodayah phutkrtih
||157||

cirañjivasya |

sri-krsnasya prathama-darsane radha-prasnah

bhruvalli-tandava-kala-madhuranana-sri-h
kankelli-koraka-karambita-karna-purah |
ko'yam navina-nikasopala-tulya-veso
vamsiravena sakhi mam avasikaroti ||158||
kasyacit | (brs 3.5.20)
indivarodara-sahodara-medura-sri-r
vaso dravat-kanaka-vrnda-nibham dadhanah |
amukta-mauktika-manohara-hara-vaksah
ko'yam yuva jagad-ananga-mayam karoti ||159||
sarva-vidya-vinodanam || (un 15.7)
sakhya uttaram

asti ko'pi timira-stanandhayah
kiñcid añcita-padam sa gayati |
yan manag api nisamya ka vadhur
navadhuta-hrdayopajayate || 160 ||

kasyacit |

sri-radhayah purva-ragah

manogatam manmatha-bana-badham
avedayantiva tanor vikaraih |
dinanana vacam uvaca radha
tada tadali-jana-sammukhe sa ||161||

sri-purusottama-devasya |

yadavadhi yamuna-kuñje
ghana-rucir avalokitah ko'pi |
nalini-dala iva salilam
tadavadhi taralayate ||162||



kavicandrasya ||

akasmad ekasmin pathi sakhi maya yamuna-tatam
vrajantya drsto yo nava-jaladhara-syamala-tanuh |
sa drg-bhangya kim vakuruta na hi jane tata idam
mano me vyalolam kvacana grhakrtyo na lagate ||163||
jayantasya | (bhakti-rasayana; brs 3.5.27)
puro nila-jyotsna tad anu mrganabhi-parimalas
tato lila-venu-kvanitam anu kanci-kala-ravah |
tato vidyud-valli-valayita-camatkara-lahari-
tarangal lavanyam tad anu sahajananda udagat ||164||

kasyacit |

adya sundari kalinda-nandini-
tira-kuñja-bhuvi keli-lampatah |
vadayan muralikam muhur muhur
madhavo harati mamakam manah ||165||
kasyacit | (similar premamrta 4.13)
yadavadhi yamunayas tira-vanira-kuñje
muraripu-pada-lila locanabhyam aloki |
tadavadhi mama cittam kutracit karya-matre
na hi lagati muhurtam kim vidheyam na jane ||166||

kavicandrasya |

yadavadhi yadunandanananenduh
sahacari locana-gocaribabhuva |
tadavadhi malayanile'nale va
sahaja-vicara-paranmukham mano me ||167||

sañjaya-kavisekharasya |

asamañjasam asamañjasam
asamañjasam etad apatitam |
vallava-kumara-buddhya
hari hari harir iksitah kutukat ||168||

saranasya ||

susyati mukham uru-yugam pusyati
jadatam pravepate hrdayam |
svidyati kapolapali sakhi
vanamali kim aloki ||169||

mukunda-bhattacaryasya |

upari tamala-taroh sakhi
parinata-sarad-indu-mandalah ko'pi |
tatra ca murali-khurali
kula-maryadam adho nayati ||170||

sañjaya-kavisekharasya |



hanta kantam api tam didrksate
manasam mama na sadhu yat-krte |
indur indumukhi manda-marutas
candanam ca vitanoti vedanam ||171||

kasyacit |

guru-jana-gañjanam ayaso
grhapaticaritam ca darunam kim api |
vismarayati samastam
siva siva murali murarateh || 172 ||
sarva-vidya-vinodanam | (brs 3.5.12)
dravinam bhavanam apatyam tavan
mitram tathabhijatyam ca |
upayamunam vanamali
yavan netre na nartayati ||173||

tesam eva

trpyantu me chidram avapya satravah karotu me sasti-bharam
grhesvarah | manis tu vaksoruha-madhya-bhusanam mamastu
vrndavana-krsna-candrama || 174 || kasyacit |

svami nihantu vihasantu purah sapatnyo bhartur bhajantu guravah pitaras
ca lajjam | etavata yadi kalanki kulam tathastu ramanuje mama tanotu
mano'nuragam ||175|| kasyacit |

svami kupyati kupyatam parijana nindanti nindantu mam,
anyat kim prathatam ayam ca jagati praudho mamopadravah |
asasyam punar etad eva yad idam caksus ciram vardhatam
yenedam paripiyate muraripoh saundarya-saram vapuh ||176 ||

puskaraksasya |

kim durmilena mama duti manorathena
tavanti hanta sukrtani kaya krtani |
etavad eva mama janma-phalam murarir
yan netrayoh pathi bibharti gatagatani ||177||

kasyacit ||

sakhi mama niyati-hatayas
tad-darsana-bhagyam astu va ma va |
punar api sa venu-nado
yadi karnapathe patet tad evalam ||178||

kasyacit |

tarabhisaraka caturtha-nisa-sasanka
kamambu-rasi-parivardhana deva tubhyam |
argho namo bhavatu me saha tena yuna
mithyapavada-vacasapy abhimana-siddhih ||179||
kasyacit | (un 14.128)



athanya-catura-sakhi-vitarkah

siddhantayati na kiñcid
bhramayati drsam eva kevalam radha |
tad avagatam sakhi lagnam
kadamba-taru-devatamaruta ||180||

rangasya |

atha radham prati prasnah |

kamam vapuh pulakitam nayane dhrtasre
vacah sagadgadapadah sakhi kampi vaksah |
jñatam mukunda-murali-rava-madhuri te
cetah sudhamsu-vadane taralikaroti ||181||
tasyaiva | (brs 3.5.15)
gatam kula-vadhu-vratam viditam eva tat-tad-vacas
tathapi taralasaye na vimatasi ko durgrahah |
karomi sakhi kim srute danuja-vairi-vamsi-rave
manag api mano na me sumukhi dhairyam alambate ||182||

kasyacit |

astam tavad akirtir me
tvaya tathyam tu kathyatam |
cittam katham ivasit te
harir vamsi-rava-srutau ||183||

kasyacit |

satyam jalpasi duhsahah khala-girah satyam kulam nirmalam
satyam niskaruno'py ayam sahacarah satyam sudure sarit |
tat sarvam sakhi vismarami jhatiti srotratithir jayate
ced unmada-mukunda-mañju-murali-nisvana-ragodgatih || 184 ||

govinda-bhattasya |

atha radham prati sakhi-narmasvasah |

nisa jalada-sankula timira-garbha-linam jagad-
dvayas tava navam navam vapur apurva-lilamayam |
alam sumukhi nidraya vraja grhe'pi naktam cari
kadamba-vana-devata nava-tamala-nila-dyutih ||185||

sarvavidyavinodanam |

krsnam prati radhanuraga-kathanam |

tvam añjaniyati phalasu vilokayanti
tvam srnvati kuvalayiyati karnapuram |
tvam purnima-vidhu-mukhi hrdi bhavayanti
vaksonilina-nava-nilamanim karoti ||186||
kasyacit | (msn 5.12)
grhitam tambulam parijana-vacobhir na sumukhi



smaraty antahsunya murahara gatayam api nisi |
tatevaste hastah kalita-phani-valli-kisalayas
tathavasyam tasyah kramuka-phala-phali-paricitam ||187||
hariharasya | (un 13.59)
prema-pavaka-lidhangi
radha tava jagat-pate |
sayyayah skhalita bhumau
punas tam gantum aksama ||188||

murahara sahasa-garima
katham iva vacyah kuranga-savaksyah |
khedarnava-patitapi
prema-madhuram te na sa tyajati ||189||
kavicandrasyemau | (un 8.100)
gayati gite samsati vamse
vadayati sa vipañcisu
pathayati pañjara-sukam tava
sandesaksaram radha ||190||

govardhanacaryasya | (arya-sataka 211/265)

radham prati krsnanuraga-kathanam

kelikalasu kusala nagare murarer
abhira-niraja-drsah kati va na santi |
radhe tvaya mahad akari tapo yad esa
damodaras tvayi param paramanuragah ||191||
kasyacit || (un 8.101)
vatsan na carayati vadayate na venum
amodate na yamuna-vana-marutena |
kuñje niliya sithilam valitottamangam
antas tvaya svasiti sundari nanda-sunuh ||192||

daityari-panditasya ||

sarvadhikah sakala-keli-kala-vidagdhah snigdhah sa esa mura-satrur
anargha-rupah | tvam yacate yadi bhaja vraja-nagari tvam sadhyam
kim anyad adhikam bhuvane bhavatyah ||193|| rangasya ||

atha radhabhisarah |

mandam nidhehi caranau paridhehi nilam
vasah pidhehi valayavalim añcalena |
ma jalpa sahasini sarada-candra-kanti-
dantamsavas tava tamamsi samapayanti || 194 ||
sanmasikasya || (skm 2.61.2 nalasya, spd 3620, smv 71.8 hariharasya)
kim uttirnah panthah kupita-bhujagi-bhoga-visamo
visodha bhuyasyah kim iti kulapali-katu-girah |
iti smaram smaram daradalita-sita-dyuti-rucau
sarojaksi sonam disi nayana-konam vikirati ||195||



sarvavidyavinodanam ||

citrotkirnad api visadharad bhitibhajo rajanyam
kim va brumas tvad-abhisarane sahasam madhavasyah |
dhvante yantya yad atinibhrtam radhayatma-prakasa-
trasat panih pathi phani-phanaratna-rodhi vyadhayi ||196||
kasyacit || (spd 3494 hariharasya)
radham prati sakhi-vakyam

manmathonmathitam acyutam prati
bruhi kiñcana samullasat-smitam |
kim ca siñca mrga-sava-locane
locanengita-sudhaugha-nirjharaih ||197||

kasyacit ||

govinde svayam akaroh sarojanetre
premandha varavapur arpanam sakhi |
karpanyam na kuru daravaloka-dane
vikrite karini kim añkuse vivadah ||198||
kasyacit | (brs 2.4.114, bhaktirasayana; dkk; msn 5.15)
atha krida |

paramanuraga-parayatha radhaya
parirambha-kausala-vikasi-bhavaya |
sa taya saha smara-sabhajanotsavam
niravahayac chikhi-sikhanda-sekharah ||199||
kaviraja-misrasya | (brs 3.5.35)
asmin kuñje vinapi pracalati pavanam vartate ko'pi nunam
pasyamah kim na gatvety anusarati gane bhita-bhite'rbhakanam |
tasmin radhasakho vah sukhayatu vilasan kridaya kaitabharir
vyatanvano mrgari-pravala-ghuraghurarava-raudroccanadan || 200 ||
kasyacit || (spd 116)
atha kridanantaram tatra janatinam sakhinam narmoktih

iha nicula-nikuñje madhya-madhyasya rantur
vijanam ajani sayya kasya bala-pravalaih |
iti nigadati vrnde yositam pantu yusman
smita-savalita-radha-madhavalokitani || 201 ||
rupa-devasya || (skm 1.55.1)
atha mugdha-bala-vakyam

krsna tvad-vanamalaya saha krtam kenapi kuñjantare
gopi-kuntala-barha-dama tad idam praptam maya grhyatam |
ittham dugdha-mukhena gopa-sisunakhyane trapanamrayo
radha-madhavayor jayanti balita-smeralasa drstayah ||202||
laksmana-sena-devasya || (skm 1.55.2)
atha radhaya saha dinantare kelih tatra sakhi-vakyam

adhuna dadhi-manthananubandham
kuruse kim guru-vibhramalasangi |



kalasa-stani lalasiti kuñje
murali-komala-kakali murareh ||203||

samahartuh ||

atha tasyah sakuta-vakyam |

svasrur ingita-daivatam nayanayor ihaliho yatarah
svami nihsvasite'py asuyati manojighrah sapatni-janah |
tad-durad ayam añjalih kim adhuna drgbhangi-bhavena te
vaidagdhi-vividha-prabandha-rasika vyartho'yam atra sramah ||204||

kasyacit ||

sanketikrta-kokiladi-ninadam kamsa-dvisah kurvato
dvaronmocana-lola-sankha-valaya-kvanam muhuh srnvatah |
keyam keyam iti pragalbha-jarati-vakyena dunatmano
radha-prangana-kona-koli-vitapi-krode gata sarvari ||205||
harasya | (skm 1.55.5 acarya gopikasya; brk 5.1159)
ahutadya mayotsave nisi grham sunyam vimucyagata
ksivah presyajanah katham kulavadhur ekakini yasyati |
vatsa tvam tad imam nayalayam iti srutva yasoda-giro
radha-madhavayor jayanti madhura-smeralasa drstayah ||206||
sri-mat-kesava-sena-devasya || (skm 1.54.5)
gacchamy acyuta darsanena bhavatah kim trptir utpadyate
kim tv evam vijana-sthayor hata-janah sambhavayaty anyatha |
ity amantrana-bhangi-sucita-vrthavasthana-khedasalam
aslisyan pulakotkarañcita-tanur gopim harih patu vah ||207||
kasyacit daksinatyasya | (nataka-candrika 624 (260); rask)
atha sakhi-narma |

sakhi pulakini sakampa
bahih-sthalitas tvam alayam prapta |
viksobhitasi nunam
krsna-bhujangena kalyani ||208||

samahartuh ||

atha punar anyedyur abhisarika tatra sakhi-vakyam |

aklanta-dyutibhir vasanta-kusumair uttamsayan kuntala-
nantah khelati khañjarita-nayane kuñjesu kuñjeksanah |
asman mandira-karmatas tava karau nadyapi visramyatah
kim brumo rasaikagranir asi ghati neyam vilamba-ksama ||209 ||
tasyaiva | (msn 5.16)
pariksana-karinim sakhim prati radha-vakyam |

lajjaivodghatita kim atra kulsodbaddha kapata-sthitir
maryadaiva vilanghita pathi punah keyam kalindatmaja |
aksipta khala-drstir eva sahasa vyalavali kidrsi
prana eva samarpitah sakhi ciram tasmai kim esa tanuh ||210||



kasyacit |

dvitraih keli-saroruham tri-caturair dhammilla-malli-srajam
kanthan mauktika-malikam tad anu ca tyaktva padaih pañcamaih |
krsna-prema-vighurnitantarataya durabhisaratura
tanvangi nirupayam adhvani param srenibharam nindati || 211 ||
kasyacit | (un 13.19)
atha vasaka-sajja |

talpam kalpaya duti pallava-kuler antarlata-mandape
nirbandham mama puspa-mandana-vidhau nadyapi kim muñcati |
pasya kridad-amandam andha-tamasam vrndatavim tastare
tad gopendra-kumaram atra milita-prayam manah sankate ||212||

sri-raghunathasya ||

athotkanthita |

sakhi sa vijito vina-vadyaih kayapy apara-striya
panitam abhavat tabhyam tava ksapa-lalitam dhruvam |
katham itaratha sephalisu skhalat-kusumasv api
prasarati nabho-madhye'pindau priyena vilambyae ||213||
kasyacit | (skm 2.39.3 rudratasya; dasarupaka 2.23; st 1.78ad)
aratir iyam upaiti mam na nidra
ganayati tasya gunan mano na dosan |
viramati rajani na sangam asa
vrajati tanus tanutam na canuragah ||214||
kankasya || (skm 2.37.5 pravarasenasya, spd 3427 bilhanasya, srk 723)
atha vipralabdha |

uttistha duti yamo yamo
yatas tathapi nayatah |
ya'tah param api jivej
jivitanatho bhavet tasyah ||215 ||
tasyaiva | (sd 3.83, das 2.26f)
atha khandita |
laksa-laksma-lalata-pattam abhitah keyura-mudra gale
vaktre kajjala-kalima nayanayors tambula-rago ghanah |
drsta kopa-vidhayi mandanam idam pratas ciram preyaso
lila-tamarasodare mrgadrsah svasah samaptim gatah ||216||

autkalasya || (amaru 71/60; skm 2.24.4; spd 3740, sbhv 2215; smv 82.17;
dasarupaka 2.6)

tasya vakyam

krtam mithya-jalpair virama viditam kamuka cirat
priyam tam evoccair abhisara yadiyair nakha-padaih |
vilasais ca praptam tava hrdi padam raga-bahulair
maya kim te krtyam dhruvam akutilacara-paraya ||217||
rudratasya || (st 1.80; smv 58.8)



sardham manoratha-satais tava dhurta kanta
saiva sthita manasi krtrima-bhava-ramya |
asmakam asti na hi kascid ihavakasas
tasmat krtam carana-pata-vidambanabhih ||218||
tasyaiva || (st 1.41d; skm 2.23.2; spd 3563; smv 57.16)
analankrto'pi madhava
harasi mano me sada prasabham |
kim nalankrtas tvam
samprati nakha-ksatais tasyah ||219||
visvanathasya | (sd 3.63)
khandanapta-nirvedayas tasya vakyam |

vaytitah prarambhah pranaya-bahumano vigalito
durasa yata me parinatir iyam pranitum api |
yathestham cestantam virahi-vadha-vihyata-yasaso
vibhava mayy ete pika-madhu-sudhamsu-prabhrtayah ||220||

purusottamadevasya ||

ma muñca pañcasara pañcasarim sarire
ma siñca sandra-makaranda-rasena vayo |
angani tat-pranaya-bhanga-vigarhitani
nalambitum katham api ksamate'dya jivah ||221 ||
tasyaiva | (brs 3.5.17)
punah sayam ayati madhave

kañcana vañcana-cature
prapañcaya tvam murantake manam |
bahu-vallabhe hi puruse
daksinyam duhkham udvahati ||222||
samahartuh || (un 8.33)
atha manini

bhavatu viditam chadmalapair alam priya gamyatam
tanur api na te doso'smakam vidhis tu paranmukhah |
tava yatha tathabhutam prema prapannam imam dasam
prakrti-capale ka nah pida gate hata-jivite || 223 ||

amaroh || (amaru 28/30; skm 2.47.3)

kas tvam tasu yadrcchaya kitava yas tisthanti gopanganah
premanam na vidanti yas tava hare kim tasu te kaitavam |
esa hanta hatasaya yad abhavam tvayy ekatana param
tenasyah pranayo'dhuna khalu mama pranaih samam yasyati || 224
||

purusottamadevasya |

niskramati krsne sakhi-vakyam

saci-kandharam amum kim iksase
yatu yatu sakhi putanardanah |



vamariticaturam hi pamrim
sevatam parama-devatam iva || 225 ||

samahartuh |

krsna-duti-vakyam

premavagahana-krte manam ma kuru ciraya karabhoru |
nakarni kim nu mugdhe jatam piyusa-manthane garalam ||226||

vidhumukhi vimukhibhavam bhavini mad-bhasane ma gah |
mudhe nigama-nigudhah katipaya-kalyanato milati ||227||

rangasyaitau ||

dutim prati radha-vakyam

alam alam aghrnasya tasya namna
punar api saiva katha gatah sa kalah |
kathaya kathaya va tathapi duti
prativacanam dvisato'pi mananiyam ||228||
angadasya || (sbhv 1418; spd 3513; smv 47.3)
atha kalahantarita |

tam prati daksina-sakhi-vakyam

analocya premnah parinatim anadrtya suhrdas
tvayakande manah kim iti sarale preyasi krtah |
samakrsta hy ete viraha-dahanodbhasura-sikhah
sva-hastenañgaras tad alam adhunaranya-ruditaih ||229||

amaroh || (amaru 112/80; sbhv 1170; skm 2.42.1, smv 56.9, srk 659
vikatanitamba)

atha karkasa-sakhi-vakyam

mana-bandham abhitah slathayanti
gauravam na khalu haraya gauri |
arjavam na bhajate danujarir
vañcake saralata na hi sadhvi || 230 ||

samahartuh ||

tam prati radha-vakyam

bhru-bhango gunitas ciram nayanayor abhyastam amilanam
roddhum siksitam adarena hasitam maune'bhiyogah krtah |
dhairyam kartum api sthirikrtam idam cetah kathañcin maya
baddho mana-parigrahe parikarah siddhis tu daive sthita || 231 ||

amaroh ||(amaru 118/97)

janami maunam alasañgi vaco-vibhangir bhañgi-satam nayanayor api
caturim ca | abhira-nandana-mukhambuja-sanga-samsi vamsiravo
yadi na mam avasikaroti ||232|| kasyacit ||



satyam srnomi sakhi nitya-nava-priyo'sau
gopas tathapi hrdayam madano dunoti |
yuktya kathañcana samam gamite'pi tasmin
mam tasya kala-murali kavalikaroti ||233||

sri-mat-prabhunam |

na jane sammukhayate
priyani vadati priye |
prayanti mama gatrani
srotratam kim u netratam ||234||

kasyacit || (amaru 63/64)

murarim pasyantyah sakhi sakalam angam na nayanam
krtam yac chrnvantyah hari-guna-ganam srotra-nicitam |
samam tenalapam sapadi racayantya mukham ayam
vidhatur naivayam ghatan-paripati-madhurima ||235||

saranasya |

atha sakhyah sabhyusuya-vakyam |

tvam asi visuddha sarale
murali-vaktras tridha vakrah |
bhanguraya khalu sulabhaa
tad urah sakhi vejayanty eva || 236 ||

samahartuh |

atha ksubhita-radhikoktih |

nihsvasa vadanam dahanti hrdayam nirmulam unmathyate
nidra neti na drsyate priyamukham ratrindivam rudyate |
angam sosam upaiti pada-patitah preyams tathopeksitah
sakhyah kam gunam akalayya dayite manam vayam karitah ||237||

amaroh | (amaru 98/92; skm 2.41.2)

manaja-virahena dhyayantim tam prati kasyascid vakyam |

ahare viratih samasta-visaya-grame nivrttih para
nasagre nayanam yad etad aparam yac caikatanam manah |
maunam cedam idam ca sunyam akhilam yad visvam abhati te
tad bruyah sakhi yogini kim asi bhoh kim viyoginy api ||238||

(skm 2.25.2, srk 703 rajasekhara, un 13.75)

tam prati radha-vakyam |

sangama-viraha-vikalpe
varam iha viraho na tu sangamas tasya |
ekah sa eva sange
tribhuvanam api tanmayam virahe ||239||
kasyacit | (skm 2.99.4)



atha krsna-virahah |

sañjate virahe kayapi hrdaye sandanite cintaya
kalindi-tata-vetasi-vana-ghana-cchaya-nisannatmanah |
payasuh kalakantha-kujita-kala gopasya kamsa-dviso
jihva-varjita-talu-murcchita-marud-vispharita gitayah ||240||
kasyacit || (skm 1.58.1)
atha radha-prasadanam |

siras chayam krsnah svayam akrta radha-caranayor
bhujavalli-cchayam iyam api tadiya-pratikrtau |
iti krida-kope nibhrtam ubhayor apy anunaya-
prasadau jiyas tam api guru-samaksam sthitavatoh ||241||

harasya |

krsnam prati radha-sakhi-vakyam |

sa sarvathaiva rakta ragam
guñjeva na tu mukhe vahati |
vacana-patos tava ragah
kevalam asye sukasyeva ||242||

govardhanacaryasya | (aryas 649/703)

subhaga bhavata hrdye tasya jvalat-smara-pavake'py
abhinivesata premadhikyam cirat prakatikrtam |
tava tu hrdaye site'py evam sadaiva sukhaptaye
mama sahacari sa nihsneha manag api na sthita ||243||
rudrasya | (srngara-tilaka 2.108)
atha dinantara-varta |

agatya pranipata-santvita-sakhi-dattantaram sagasi
svairam kurvati talpa-parsva-nibhrte dhurte'nga-samvahanam |
jñatva sparsa-vasat taya kila sakhi-bhranty eva vaksah sanaih
khinnasity abhidhaya milita-drsa sanandam aropitah ||244||
kasyacit | (spd 3576; sbhv 2083; smv 58.5)
vastutas tu guru-bhitaya taya
vyañjite kapatamana-kutmale |
pesala-priya-sakhi-drsa harir
bodhitas tata-lata-grham yayau ||245||

madhavo madhura-madhavi-lata-
mandape patu-ratan-madhuvrate |
samjagau sravana-caru gopika-
mana-mina-vadisena venuna ||246||
kayoscid imau | (un 10.64, rsak 1.100f)
puspa-cchalena krsnam anvesayantim radham prati kasyascid
uktih |

panthah ksemamayo'stu te parihara pratyuha-sambhavanam
etan-matram adhari sundari maya netra-pranali-pathe |



nire nila-sarojam ujjvala-gunam tire tamalalankarah
kuñje ko'pi kalinda-saila-duhituh pumskokilah khelati ||247||

sarva-vidyavinodanam |

tatra yamuna-tire gataya radhaya saha samkatha |

ka tvam madhava-dutika vadasi kim manam jahiti priye
dhurtah so'nyamana manag api sakhi tvayy adaram nojjhati |
ity anyonya-katha-rasaih pramuditam radham sakhi-vesavan
nitva kuñja-grham prakasitatanuh smero harih patu vah ||248||

vasavasya ||

vasantah sannaddho vipinam ajanam tvam ca taruni sphurat-kamavese
vayasi vayam apy ahita-padah | vraja tvam va radhe ksanam atha
vilambasva yadi va sphutam jatas tavac catura-vacananam avasarah
||249|| kasyacit ||

tatra radha-vakyam

svami mugdhataro vanam ghanam idam balaham ekakini
ksaunim avrnute tamala-malina-cchaya-tamah-santatih |
tan me sundara krsna muñca sahasa vartmeti radha-girah
srutva tam parirabhya manmatha-kalasakto harih patu vah || 250 ||

kasyacit ||

atha svadhina-bhartrka |

makari-viracana-bhangya radha-kuca-kalasa-mardana-vyasani | rjum api
rekham lumpan vallava-veso harir jayati ||251| kasyacit || (spd 77
hariharasya)

kridanantaram krsnasya svapnayitam |

ete laksmana janaki-virahinam mam khedayanty ambuda
marmaniva ca ghattayanty alam ami krurah kadambanilah |
ittham vyahrta-purva-janma-viraho yo radhaya viksitah
sersyam sankitaya sa vah sukhayatu svapnayamano harih ||252||
subhankasya | (kk 2.69(70); srk 131)
atha vamsi-cauryam |

nicair nyasad atha caranayor nupura mukayanti
dhrtva dhrtva kataka-valayany utksipanti bhujante |
mudram aksnos cakitam sasvad alokayanti
smitva smitva harati muralim ankato madhavasya ||253||
daityari-panditasya | (un 15.238)
tam prati radha-vakyam |

acchidram astu hrdayam paripurnam astu
maukharyam astamitam astu gurutvam astu |
krsna-priye sakhi disami sadasisas te
yad vasare murali me karunam karosi ||254||



sri-govinda-misranam ||

sunyatvam hrdaye salaghavam idam suskatvam angesu me
maukharyam vraja-natha-nama-kathane dattam bhavatya nijam |
tat kim no murali prayaccasi pnar govinda-vaktrasavam
yam pitva bhuvanam vase vidadhati nirlajjam udgayasi ||255||

tesam eva ||

atha sayam harer vrajagamanam |

mandra-kvanita-venur ahni sithile vyavartayan gokulam
barhapidakam uttamanga-racitam godhuli-dhumram dadhat |
mlayantya vana-malaya parigatah sranto'pi ramyakrtir
gopa-stri-nayanotsavo vitaratu sreyamsi vah kesavah ||256||
kasyacit || (kvs 22, skm 1.57.4, srk 110)
tatra kasyascid uktih |

drstya kesava gopa-raga-hataya kiñcin na drstam maya
tenadya skhalitasmi natha patitam kim nama nalambase |
ekas tvam visamesu khinna-manasam sarvabalanam gatir
gopyaivam gaditah salesam avatad gosthe harir vas ciram || 257 ||
kasyacit || (dhvan, vakro, sd 4.14; smv 2.93; different kinds of vyangya)
nabhi-desa-vinivesita-venur
dhenu-puccha-nihitaika-karabjah |
anya-pani-parimandita-dandah
pundarika-nayano vrajam apa ||258||

kasyacit ||

tatraiva radhayah saubhagyam |

bhruvalli-calanaih kayapi nayanonmesaih kayapi smita-
jyotsnavicchuritaih kayapi nibhrtam sambhavitasyadhvani |
garvad bheda-krtavahela-vinaya-sri-bhaji radhanane
satankanunayam jayanti patitah kamsadvisah drstayah
||259||
umapatidharasya || (skm 1.55.3, rkad 129)
tiryak-kandharam amsadesa-milita-srotravatamsam sphurad-
barhottambhita-kesa-pasam anrju-bhru-vallari-vibhramam |
guñjad-venu-nivesitadhara-putam sakuta-radhanana-
nyastamilita-drsti gopa-vapuso visnor mukham patu vah
||260||
laksmana-sena-devasya || (skm 1.55.2)
amsasakta-kapola-vamsa-vadana-vyasakta-bimbadhara-
dvandvodirita-manda-manda-pavana-prarabdha-mugdha-dhvanih |
isad-vakrima-lola-hara-nikarah pratyekarokanana-
nyañcac-cañcad-udañcad-anguli-cayas tvam patu radha-dhavah ||261||
nathokasya || (skm 1.57.5 kesara-kiliya-nathokasya)
angusthagrima-yantritangulir asau padartha-niruddha-bhur
ardrikrtya payodharañcalam alam sadyah payo-bindubhih |



nyag-janu-dvaya-madhya-yantrita-gahti-vaktrantarala-skhalad-
dharadhvana-manoharam sakhi payo gam dogdhi damodarah || 262 ||
saranasya || (skm 5.1.1; srk 1157, upadhyaya damarasya; un 10.50)
sathan yasyah kañci-mani-ranitam akarnya sahasa
yad aslisyann eva prasithila-bhuja-granthir abhavah |
tad etat kvacakse ghrtamadhumaya tvad-bahu-vaco-
visenaghurnanti kim api na sakhi me ganayati ||263||

kasyacit || (amaru 73/109, sd 3.37) satha-nayaka

atha govardhanoddharanam |

satrasarti yasodaya priya-guna-priteksanam radhaya
lagnair vallava-sunubhih sarabhasam sambhavitatmorjitaih |
bhitanandita-vismitena visamam nandena calokitah
payad vah kara-padma-susthita-maha-sailah salilo harih ||264||
sohnokasya | (skm 1.60.1 sollokasya; srk 140 sonnokasya)
ekenaiva ciraya krsna bhavata govardhano'yam dhrtah
sranto'si ksanam assva sampratam ami sarve vayam dadhmahe |
ity ullasita-dosni gopa-nivahe kiñcid bhujakuñcana-
nyañcac-chaila-bharardite viruvati smero harih patu vah ||265||
saranasya || (sm 1.60.2)
khinno'si muñca sailam
bibhrmo vayam iti vadatsu sithila-bhujah |
bhara-bhugna-vitata-
bahusu gopesu hasan harir jayati || 266 ||
subandhoh || (vasavadatta, 2; spd 78; smv 1.41 hariharasya)
duram drsti-pathat tirobhava harer govardhanam vibhratas tvayy
asakta-drsah krsodari kara-srasto'sya ma bhud ayam | gopinam iti
jalpitam kalayato radha-nirodhasrayam svasah
saila-bhara-srama-bhrama-karah kamsa-dvisah pantu vah || 267 ||
subhankasya | (skm 1.60.4)

atha nau-krida |

kuru param yamunaya
muhur iti gopibhir utkarahutah |
tari-tata-kapata-sayalur
dvigunalasyo harir jayati ||268||
sañjaya-kavisekharasya | (brk 5.1706)
uttistharat tarau me taruni mama taroh saktir arohane ka
saksad akhyami mugdhe taranim iha raver akhyaya ka ratir me |
varteyam nau-prasange katham api bhavita navayoh sangamartha
vartapiti smitasyam jita-girim ajitam radhayaradhayami ||269||

(un 11.86)

mukta taranga-nivahena patanga-putri
navya ca naur iti vacas tava tathyam eva |
sanka-nidanam idam eva mamatimatram



tvam cañcalo yad iha madhava naviko'si ||270||
samahartur imau | (un 15.236)
jirna tarih sarid ativa-gabhira-nira
bala vayam sakalam ittham anartha-hetuh |
nistara-bijam idam eva krsodaranam
yan madhava tvam asi samprati karnadharah ||271||
jagadananada-rayasya | (brk 5.1709)
ambhasi tarani-sutayah
stambhita-taranih sa devaki-sutah |
atara-virahita-gopyah
katara-mukham iksate smerah || 272 ||

suryadasasya |

vaca tavaiva yadunandana gavya-bharo
haro'pi varini maya sahasa vikirnah |
durikrtam ca kucayor anayor dukulam
kulam kalinda-duhitur na tathapy aduram ||273||
kasyacit | (premamrta 3.18; brk 5.1710)
payah-puraih purna sapadi gataghurna ca pavanair
gabhire kalindi-payasi tarir esa pravisati |
aho me durdaivam parama-kutukakranta-hrdayo
harir varam varam tad api karatalim racayati ||274||
manoharasya | (premamrta 3.19; brk 5.1711)
paniya-secana-vidhau mama naiva pani
visramyatas tad api te parihasa-vani |
jivami cet punar aham na tada kadapi
krsna tvadiya-taranau caranau dadami ||275||
tasyaiva | (premamrta 3.12; brk 5.1712)
idam uddisya vayasyah
sva-samihita-daivatam namata |
yamunaiva janu-dadhni
bhavatu na va naviko'stv aparah ||276||

mukunda-bhattacaryasya |

tarir uttarala sarid gabhira
taralo nanda-sutas ca karna-dharah |
abalaham upaiti bhanur astam
sakhi dure nagariha kim karomi ||277||

kascyacit ||

napeksate stuti-katham na srnoti kakum
sasvat krtam na manute pranipata-jatam |
ha kim vidheyam adhuna sakhi nanda-sunur
madhye-tarangini tarim taralo dhunoti ||278||

tasyaiva |

extra verse found in only one edition.



atara-laghava-hetor
murahara tarim tavavalambe |
apanam panam iha kuruse
navika-puruse na visvasah ||

kasyacit |
esottunga-taranga-langhita-tatotsanga patangatmaja
purneyam tarir ambubhir na hi hareh sanka kalankad api |
kathinyam bhaja nadya sundari vayam radhe prasadena te
jivamah sphutam atarikuru giri-droni-vinodotsavam ||279||

kakum karosi grha-kona-karisa-puñja-
gudhanga kim nanu vrtha kitava prayahi |
kutradya jirna-tarani-bhramanatibhita-
gopangana-gana-vidambana-caturi ||280||
trayah samahartuh | (un 5.49)
atha radhaya saha harer vakovakyam |

angulya kah kavatam praharati kutile madhavah kim vasanto no
cakri kim kulalo na hi dharani-dharah kim dvijihvah
phanindrah | naham ghorahi-mardi kim asi khaga-patir no harih kim
kapiso radha-vanibhir ittham prahasita-vadanah patu vas
cakra-panih ||281|| kasyacit || (sbhv 130; kk 3.105; srk 7.19)

kas tvam bho nisi kesavah sirasijai :y kim nama garvayase
bhadre saurir aham gunaih pitr-gataih putrasya kim syad iha |
cakri candramukhi prayacchasi na me kundim ghatim dohanim
ittham gopa-vadhu-jitottarataya hrino harih patu vah ||282||
cakrapaneh || (skm 1.56.3)
vasah samprati kesava kva bhavato mugdheksane nanv idam
vasam bruhi satha prakama-subhage tvad-gatra-samsargatah |
yaminyam usitah kva dhurta vitanur musnati kim yamini
saurir gopavadhum chalaih parihasann evamvidhaih patu vah ||283||
kasyacit || (skm 1.56.4; brs 2.1.83)
radhe tvam kupita tvam eva kupita rustasi bhumer yato
mata tvam jagatam tvam eva jagatam mata na vijño'parah |
devi tvam parihasa-keli-kalahe'nanta tvam evety asau
smero vallava-sundarim avanamac chaurih sriyah vah kriyat ||284||
hariharasya || (skm 1.56.1 vakpateh; srk 108)
atha rasah |

vrndaranye pramada-sadane mallika-puspa-mode
sri-subhramsoh kirana-rucire kokiladyair manojñe |
ratrau citre pasupa-vanita-citta-dehapahari
kamsarater madhura-murali-vadya-rajo raraja ||285||

kasyacit |

adharamrta-madhuri-dhurino
hari-lila-murali-ninada esah |



pratatana manahpramodam uccair
harininam harini-drsam muninam ||286||

sri-madhavendrapuripadanam |

lila-mukharita-murali-
krta-gopa-bhavini-nivahah |
tad-adhara-madhuni satrsnah
krsnah payad apayato bhavatah || 287||

madhava-cakravartinah ||

karaya namba vilambam
muñca karam me harim yami |
na sahe sthatum yad asau
garjati murali pragalbha-dutiva ||288||

samahartuh ||

cuda-cumbita-caru-candra-kacayam camikarabhambaram
karnottamsita-karnikara-kusumam kandarpa-kallolitam |
vamsi-vadana-vavaduka-vadanam vakri-bhavad-viksanam
bhagyam bhangura-madhyamah parinatam kuñjantaram bjejire || 289
||

jiva-dasa-vahini-pateh |

sri-krsna-vakyam |

dustah ko'pi karoti vah paribhavam sanke muhur gokule
dhavantyah skhalad-ambaram nisi vane yuyam yad-abhyagatah |
ah ka bhitir amanda-danava-vadhu-sindura-mudrahare
dordande mama bhati divyata pati-krode kurangi-drsah ||290||

dhutottape vahati gahane dharma-pure vrajantah
ka vas trsna valati hrdaye durmadeyam satinam |
simantinyah sprhayata grhan ma viruddham kurudhvam
nayam drstau mama vighatate hanta punyasya panthah || 291 ||

atha vrajadevinam uttaram |

katham vithim asman upadisasi dharma-pranayinim
prasida svam sisyam atikhilamukhim sadhi muralim |
haranti maryadam siva siva pare pumsi hrdayam
nayanti dhrsteyam yaduvara yatha nahvayati nah ||292 ||

trayah samahartuh ||

gopijanalingita-madhya-bhagam
venum dhamantam bhrsa-lola-netram |
kalevare prasphuta-roma-vrndam
namami krsnam jagad-eka-kandam ||293||

sri-purusottamadevasya ||



kalindyah pulinesu keli-kupitam utsrjya rase rasam
gacchantim anugacchato'srukalusam kamsadviso radhikam |
tat-pada-pratimanivesita-padasyodbhutaromodgater
aksunno'nunayah prasanna-dayita-drstasya pusnatu vah ||
294 ||
bhatta-narayanasya || (venisamhara 1.2)
krsnantardhane tasam prasnah |

tulasi vilasasi tvam malli jatasi phulla
sthala-kamalini bhrnge sangatangi vibhasi |
kathayata bata sakhyah ksipram asmasu kasmin
vasati kapata-kandah kandare nanda-sunuh ||295||
samahartuh | (un 10.94)
drstah kvapi sa madhavo vraja-vadhum adaya kañcid gatah
sarva eva hi vañcitah sakhi vayam so'nvesaniyo yadi |
dve dve gacchatam ity udirya sahasa radham grhitva kare
gopi-vesa-dharo nikuñja-kuharam prapto harih patu vah ||296||
kasyacit || (sbhv 100)
radha-sakhi-vakyam |

adosad dosad va tyajati vipine tam yadi bhavan
abhadram bhadram va tribhuvana-pate tvam vadatu kah |
idam tu kruram me smarati hrdayam yat kila taya
tvad-artham kantare kula-tilaka natmapi ganitah ||297||
ramacandradasasya | (un 8.40)
laksmim madhya-gatena rasa-valaye vistarayann atmana
kasturi-surabhir vilasa-murali-vinyasta-vaktrenduna |
krida-tandava-mandalena parito drstena tusyad drsa
tvam hallisaka-sanku-sankula-pada payad vihari harih ||298||

kasyacit |

tatra khecaranam uktih |

mukta-muninam mrgyam
kim api phalam devaki phalati |
tat palayati yasoda
nikamam upabhuñjate gopyah ||299||

daksinatyasya ||

taptam tapobhir anyaih
phalitam tad gopa-balanam |
asam yat kuca-kumbhe
nila-nicolayati brahma ||300||

sri-raghupatyupadhyayasya ||

atha jala-krida |

jala-keli-tarala-karatala-
mukta-punah-pihita-radhika-vadanah |



jagad avatu koka-yunor
vighatana-sanghatana-kautuki krsnah ||301||
kasyacit | (un 15.235)
radhasakhim prati candravali-sakhyah sasuya-vakyam

ma garvam udvaha kapola-tale cakasti
krsna-svahasta-likhita nava-mañjariti |
anyapi kim na sakhi bhajanam idrsinam
vairi na ced bhavati vepathur antarayah ||302||
damodarasya | (amaru 55; skm 2.140.5 kesatasya; smv 86.14; sd 3.105 mada;
dasa 2.22, etc.; brs 2.4.165)
radha-sakhyah sakuta-vakyam |

yadavadhi gokulam abhitah
samajani kusumacitasana-sreni |
pitamsuka-priyeyam
tadavadhi candravali jata ||303||

govardhanacaryasya | (aryas 436/531)

candravalim prati sakhi-vakyam

saujanyena vasikrta vayam atas tvam kiñcid acaksmahe
kalindim yadi yasi sundari punar ma gah kadambatvaim |
kascit tatra nitanta-nirmala-tamah-stomo'sti yasmin manag
lagne locanasimni notpaladrsah pasyanti patyur grham ||304||

govinda-bhattasya ||

syamo'yam divasah payoda-patalaih sayam tathapy utsuka
puspartham sakhi yasi yamuna-tatam yahi vyatha ka mama |
kintv ekam khara-kantaka-kaksatam urasy alokya sadyo'nyatha
sankam yat kutilah karisyati jano jatasmi tenakula || 305 ||

karnapurasya ||

gantavya te manasi yamuna vartate cet tadanim
kuñjam ma gah sahaja-sarale vañjulam mad-vacobhih |
gacches tatrapy ahaha yadi va ma murarer udare
kutrapy eka rahasi murali-nadam akarnayethah ||306||

tairabhukta-kaveh |

tarale na kuru vilambam
kumbham samsmrtya mandiram yahi |
yavan na mohana-mantram
samsati kamsadviso vamsi ||307||

samahartuh ||

prsthena nipam avalambya kalindajayah
kule vilasa-muralim kvanayan mukundah |
prak puranat kalasam ambhasi lolayantya



vaktram vivartayati gopakulanganayah ||308||

kasyacit ||

sakhyo yayr grham aham kalasim vahanti
purnam ativa-mahatim anulambitasmi |
ekakinim sprsasi mam yadi nandasuno
moksyami jivanam idam sahasa puras te ||309||

samahartuh ||

tam prati kasyascid uktih |

valgantya vana-malaya tava hrtam vaksojayos candanam
gandastha makarighata ca makarandolena vidhvamsita |
klanta svaira-taranga-kelibhir iyam tanvi ca dhurte tanuh
satyam jalpasi bhanujam abhi rase magnadya harsad abhuh ||310||

samahartuh ||

tad-bhartaram prati sakhi-vakhyam |

subhaga mama priya-sakhyah
kim iva sasankam muhur vilokayasi |
yamuna-pavana-vikirna-
priya-karajah-piñjaram prstham ||311||

samahartuh ||

candravalim prati tasya vakyam

katyayani-kusuma-kamanaya kim artham
kantara-kuksi-kuharam kutukad gatasi |
pasya stana-stavakayos tava kantakankam
gopah sukanthi bata pasyasi jata-kopah ||312||
samahartur ime | (un 3.38)
atha nitya-lila

vrndavane mukundasya nitya-lila virajate |
spastam esa rahasyatvaj janadbhir api nocyate ||

tabhir nitya-viharam eva tanute vrndavane madhavo
gosthambhojamukhibhir itya bhi manak proce priyayai harah |
lilaratna-rahasyata vrajapater bhuyasy aho pasya yat
tattvajño'pi purantare ca gamanam vyacasta vaiyasakih ||

tatha hi padme parvatyai vyajahara haro rahah |
gogopagopikasange yatra kridati kamsaha ||

atha bhavini harer mathura-prasthane radha-sakhi-vakyam

adyaiva yat pratipad-udgata-candra-lekha-
sakhyam tvaya vapur idam gamitam varakyah |
krsne gate kusuma-sayaka tat prabhate
banavalim kathaya kutra vimoksyasi tvam ||313||



rudrasya || (st 2.87)
prasthanam valayaih krtam priyasakhair ajasram gatam
dhrtya na ksanam asitam vyavasitam cittena gantum purah |
gantum niscita-cetasi priyatame sarve samam prasthita
gantavye sati jivita-priya-suhrt-sarthah kim u tyajyate || 314 ||

amaroh | (amaru 31/36; sbhv 1151; spd 3424; skm 2.54.1; smv 37.19)

harer mathura-pravese

chayapi locana-patham na jagama yasyah
seyam vadhur nagara-madhyam alankaroti |
kim capakalayya mathura-nagare mukundam
andho'pi bandhukaradattakarah prayati ||315||

vanivilasasya |

tatra pura-stri-vakyam |

asram ajasram moktum
dhin nah karnayate nayane |
drastavyam paridrstam
tat kaisoram vraja-stribhih ||316||

tairabhuktasya ||

sandranandam anantam avyayam ajam yad yogino'pi ksanam
saksat kartum upasate pratidinam dhyanaikatanah param |
dhanyas ta vrajavasinam yuvatayas tad brahma yah kautukad
alinganti samalapanti satadhakarsanti cumbanti ca ||317||
vahinipateh || (sd 6.314a)
extra verse :

ananda-kandam akhila-sruti-saram ekam
adhyatma-dipam atidustaram añjanabham |
akrsya sandra-kucayoh parirabhya kamam
samprapya gopavanita bata punya-puñjah ||

priyasakhi na jagama vamasilah
sphutam amuna nagarena nandasunuh |
adalita-nalini-dalaiva vapi
yad ahata-pallava eva kananantah ||318||

kumarasya ||

yasyamiti samudyatasya vacanam visrabdham akarnitam gacchan duram
apeksito muhur asau vyavrtya pasyann api | tac chunye punar agatasmi
bhavane pranas ta eva sthitah sakhyah pasyata jivita-pranayini
dambhad aham rodimi ||319|| rudratasya |

gato yamo gatau yamau
gata yama gatam dinam |
ha hanta kim karisyami



na pasyami harer mukham ||320||

sankarasya ||

yamuna-puline samutksipan
natavesah kusumasya kandukam |
na punah sakhi lokayisyate
kapatabhira-kisora-candramah ||321 ||

sasthi-dasasya ||

yah pasyanti priyam svapne
dhanyastah sakhi yositah
asmakam tu gate krsne
gata nidrapi vairini ||322||

dhanyasya | (un 15.169)
so'yam vasanta-samayo vipinam tad etat
so'yam nikuñja-vitapi nikhilam tadaste
ha hanta kim tu nava-nirada-komalango
naloki puspa-dhanusah prathamavatarah ||323||

sañjaya-kavisekharasya ||

yugayitam nimesena
caksusa pravrsayitam |
sunyayitam jagat sarvam
govinda-virahena me ||324||
sri-bhagavatah || (siksastaka, 7)
dalati hrdayam gadhodvegam dvidha na tu bhidyate
vahati vikalah kayo murccham na muñcati cetanam |
jvalayati tanum antardahah karoti na bhasmasat
praharati vidhir marmacchedi na krntati jivitam ||325||

(malatimadhava 9.11, uttararamacarita 3.31, brk; smv 43.39)

bhramaya jaladan ambhogarbhan pramodaya catakan
kalaya sikhinah kekotkanthan kathoraya ketakan |
virahini jane murccham labdhva vinodayati vyatha-
makaruna punah samjña-vyadhim vidhaya kim ihase || 326 ||
etau bhavabhuteh | (malatimadhava 9.42, spd 3453; smv 43.34)
drstam ketaka-dhuli-dhusaram idam vyoma kramad viksitah
kaccantas ca silindhra-kandala-bhrtah sodhah kadambanilah |
sakhyah samvrnutasru muñcata bhayam kasman mudevakula
etan apy adhunasmi vajraghatita nunam sahisye dhanan ||327||
rudrasya || (skm 2.55.3, st 2.60a)
seyam nadi kumuda-badnhukaras ta eva
tad yamunam tatam idam vipinam tad etat |
te mallika-surabhayo marutas tvam eva
ha prana-vallabha sudurlabhatam gato'si ||328||

haribhattasya ||



yadunatha bhavantam agatam
kathayisyanti kada madalayah |
yugapat paritah pradhavitah
vikasadbhir vadanendu-mandalaih ||329 ||

tairabhuktakaveh ||

ayi dinadayardra natha he,
mathuranatha kadavalokyase |
hrdayam tvad-aloka-kataram
dayita bhramyati kim karomy aham ||330||
sri-madhavendra-puri-padanam | (cc 2.4.197, 3.8.32)
prathayati na tatha mamartim uccaih
sahacari vallava-candra-viprayogah |
katubhir asura-mandalaih parite
danujapater nagare yathasya vasah ||331||
sri-raghunatha-dasasya | (brs 2.4.52)
cutankure sphurati hanta nave nave'smin jivo'pi yasyatitaram
tarala-svabhavah | kim tv ekam eva mama duhkham abhud analpam
pranesvarena sahito yad ayam na yatah ||332|||

rangasya |

asaika-tantum avalambya vilamamana
raksami jivam avadhir niyato yadi syat |
no ced vidhih sakala-loka-hitaikakari
yat kala-kutam asrjat tad idam kim artham ||333||

hareh |

prasara sisiramodam kaundam samira samiraya
prakataya sasinn asah kamam manoja samullasa |
avadhi-divasah purnah sakhyo vimuñcata tat-katham
hrdayam adhuna kiñcit kartum mamanyad ihecchati ||334 ||
rudrasya || (skm 2.55.5; st 2.58e, smv 40.18)
nayati ced yadupatih sakhi naitu kamam
pranas tadiya-virahad yadi yanti yantu |
ekah param hrdi mahan mama vajra-pato
bhuyo yad induvadanam na vilokitam tat || 335 ||

hari-bhattasya ||

pañcatvam tanur etu bhuta-nivahau svamse visantu sphutam
dhataram pranipatya hanta sirasa tatrapi yace varam |
tad-vapisu payas tadiya-mukure jyotis tadiyangana-
vyomni vyoma tadiya-vartmani dhara tat-tala-vrnte'nilah || 336 ||
sanmasikasya | (spd 3428; smv 43.32; sbhv 1355; un 14.189)
aslisya va pada-ratam pinastu mam
adarsanan marma-hatam karotu va |
yatha tatha va vidadhatu lampato
mat-prana-nathas tu sa eva naparah ||337||



sri-bhagavatah || (cc 3.20.47, un 13.79)
mathurayam yasoda-smrtya krsna-vakyam |

tambulam sva-mukhardham carvitam itah ko me mukhe niksiped
unmarga-prasrtam ca catu-vacanaih ko mam vase sthapayet | ehy
ehiti vidura-sarita-bhujah svanke nidyayadhuna
keli-srasta-sikhandakam mama punar vyadhuya badhnatu kah ||338||
tairabhuktasya ||

atha sri-radha-smrtya harer vakyam |

yadi nibhrtam aranyam prantaram vapy apantham
katham api cirakalam punyapakena lapsye |
avirala-galad-asrair ghaghara-dhvana-misraih
sasimukhi tava sokaih plavayisye jaganti ||339||

tairabhuktakaveh ||

uddhavam prati harer vakyam |

visayesu tavad abalas
tasv api gopyah svabhava-mrdu-vacah |
madhye tasam api sa
tasyam api saciviksitam kim api || 340 ||

kasyacit ||

uddhavena radhayam hareh sandesah |

avirbhava-dine na yena ganito hetus taniyan api
ksiyetapi na caparadha-vidhina natya nayo vardhate |
piyusa-prativedinas trijagati-duhkha-druham sampratam
premnas tasya guroh katham nu karavai van-nisthata-laghavam
||341||

kesamcit ||

astam tavad vacana-racana-bhajanatvam vidure
dure castam tava tanu-parirambha-sambhavanapi |
bhuyo bhuyah pranatibhir idam kim tu yace vidheya
smaram smaram svajana-ganane kvapi rekha mamapi ||342||

kesava-bhattacaryanam ||

vrndavanam gacchata uddhavasya vakyam |

iyam sa kalindi kuvalaya-dala-snigdha-madhura
madandha-vyakuja-tarala-jala-ranku-pranayini |
pura yasyas tire sarabhasa-satrsnam murabhido
gatah prayo gopi-nidhuvana-vinodena divasah ||343 ||
dasarathasya | (skm 5.11.4 saranasya)
pureyam kallindi vraja-jana-vadhunam stana-tati-
tanuragair bhinna cabala-salilabhud anudinam |
aho tasam nityam rudita-galitaih kajjala-jalair



idanim yate'smin dviguna-mallinabhun muraripau || 344 ||

sarvanandasya ||

idam tat kalindi-pulinam iha kamsasurabhido
yasah srnvad vaktra-skhalita-kavalam gokulam abhut |
bhramad-venu-kvana-sravana-masrnottara-madhura-
svarabhir gopibhir disi disi samudghurnam anisam ||345 ||
motakasya || (skm 5.11.5 kesatasya)
tabhyo namo vallava-vallabhabhyo yasam gunais tair abhicintyamanaih
| vaksahsthale nihsvasitaih kadusnair laksmipater mlayati
vaijayanti || 346 || kasyacit ||

vrajadevikulam praty uddhava-vakyam |

viyogininam api paddhatim vo
na yogino gantum api ksamante |
yad dhyeyarupasya parasya pumso
yuyam gata dhyeya-padam durapam ||347||

kasyacit ||

uddhave drste sakhim prati radha-vakyam |

kalyanam kathayami kim sahacari svairesu sasvat pura
yasya nama samiritam muraripoh pranesvaiti tvaya |
saham premabhidabhayat priyatamam drstvapi dutam prabhoh
sandistasmi na veti samsayavati prcchami no kiñcana ||348||

ramacandra-dasasya ||

sri-radham prati uddhava-vakyam |

malinam nayanañjanambubhir
mukhacandram karabhoru ma kuru |
karunavarunalayo haris
tvayi bhuyah karunam vidhasyati ||349||
sasthi-dasasya || (un 12.30)
uddhavam prati radha-sakhi-vakyam |

hastodare vinihitaikakapolapaler
asrantalocanajalasnapitananayah |
prasthanamangaladinavadhi madhavasya
nidralavo'pi kuta eva saroruhaksyah ||350||
hariharasya || (brs 3.5.32)
radha-sakhya eva krsne sandesah |

niscandanani vanijam api mandirani
nispallavani ca digantara-kananani |
nispankajany api sarit-sarasikulani
jatani tad-viraha-vedanaya na santam ||351 ||

tasyaiva ||



pranas tvam jagatam harer api pura sanketa-venu-svanan
adaya vraja-subhruvam iha bhavan margopadese guru |
hamho mathura-niskutanila sakhe sampraty api sri-pater
anga-sparsa-pavitra-sitila-tanus trata tvam eko'si nah ||352||

ramacandra-dasasya ||

radhasakhya eva krsne sandesah |

tvad-desagata-marutena mrduna sañjata-romañcaya
tvad-rupankita-caru-citra-phalake santarpayantya drsam |
tvan-namamrta-sikta-karna-putaya tvan-marga-vatayane
tanvya pañcama-gita-garbhita-gira ratrindivam sthiyate ||353||
trivikramasya || (nalacampu 6.23; smv 44.5)
ange'nanga-jvara-huta-vahas caksusi dhyana-mudra
kandhe jivah karakisalaye dirgha-sayi kapolah |
amse veni kuca-parisare candanam vaci maunam
tasyah sarvam sthitam iti na ca tvam vina kvapi cetah ||354||
ksemendrasya || (spd 3474; smv 44.6; kavikanthabharana 3.2)
drste candramasi pralupta-tamasi vyomangana-stheyasi
sphurjan-nirmala-tejasi tvayi gate duram nija-preyasi |
svasah kairava-korakiyati mukham tasyah sarojiyati
ksirodiyati manmatho drgapi ca drak candrakantiyati ||355||
bhimabhattasya || (spd 3480, smv 44.10; skm 2.36.1 first two lines
somewhat different)
asyas tapam aham mukunda kathayamy enidrsas te katham
padminyah sarasam dalam vinihitam yasyah satape hrdi |
adau susyati sankucaty anu tatas curnatvam apadyate
pascan murmuratam dadhad dahati ca svasavadhutah sikhi ||356||
santikarasya | (smv 44.25; skm 2.31.1; srk 553 kasyacit; utpalaraja)
uddhuyeta tanu-lateti nalini-patrena no bijyate
sphotah syad iti nangakam malayaja-ksodambhasa sicyate |
syad asyatibharat parabhava iti prayo na va pallava-
ropo vaksasi tat katha krsatanor adhih samadhiyatam || 358 ||

anandasya ||

nivasasi yadi tava hrdaye
sa radha vajra-ghatite'smin
tat khalu kusalam tasyah
smara-visikhais tadyam anayoh ||359 ||

kasyacit || (smv 44.11)
unmilanti nakhair lunihi vahati ksaumañcalenavrnu
krida-kananam avisanti valaya-kvanaih samutrasaya |
ittham pallava-daksinanila-kuhu-kanthisu sanketika-
vyaharah subhaga tvadiya-virahe radha-sakhinam mithah ||360||
sambhoh || (skm 2.30.4 amaroh; spd 3489 satkavicandrasya; smv 44.13; sd
10.79)
galaty eka murccha bhavati punar anya yad anayoh



kim apy asin madhyam subhaga nikhilayam api nisi |
likhantyas tatrasyah kusuma-sara-lekham tava krte
samaptim svastiti prathama-pada-bhago'pi na gatah || 361 ||
sacipateh || (spd 3477; smv 44.20)
citraya tvayi cintite tanubhuva cakre tatajyam dhanur-
vartim dhartum upagate'nguli-yuge bano gune yojitah |
prarabdhe tava citra-karmani dhanur muktastra-bhinna bhrsam
bhittim drag avalambya kesava ciram sa tatra citrayate ||362||
banasya || (smv 44.21 simhalapateh)
tvam antahsthirabhavana-parinatam matva puro'vasthitam
yavad dorvalayam karoti rabhasad agre samalingitum |
tavat tam nijam eva deham acirad alingya romañcitam
drstva vrstijalacchalena ruditam manye payodair api ||363||
kasyacit || (smv 44.22)
acchinnam nayanambu bandhusu krtam tapah sakhisv ahito
dainyam nyastam asesatah parijane cinta gurubhyo'rpita |
adya svah kila nirvrtim vrajati sa svasaih paraih khidyate
visrabdho bhava viprayoga-janitam duhkham vibhaktam taya ||364||

(amaru 78/110; sbhv 1407; smv 44.20; spd 3486; skm 2.32.2; dasa 4.27)

athasya eva spranayersyam jalpitam |

mukha-madhurya-samrddhya
parahrdayasya grahitari prasabham |
krsnatmani para-puruse
sauhrdakamasya ka sarirasa ||365||

jagannatha-senasya |

atha vrajadevinam sotprasah sandesah |

vaca trtiya-jana-sankata-duhsthaya kim
kim va nimesa-virasena vilokitena |
he natha nanda-suta gokula-sundarinam
antascari sahacari tvayi bhaktir eva || 366 ||

kasyacit |

atha yathartha-sandesah |

murali-kala-nikvanair ya
guru-lajja-bharam apy ajiganat |
virahe tava gopikah katham
samayam ta gamayantu madhava || 367 ||

sasthidasasya ||

mathura-pathika murarer
upageyam dvari vallavi-vacanam |
punar api yamuna-salile
kaliya-garalanalo jvalati || 368 ||



virasarasvatyah || (skm 1.62,5; un 10.98)
atha dvaravatisthasya harer virahah |

kalindim anukula-komala-rayam indivara-syamalah
sailopantabhuvah kadamba-kusumair amodinah kandarat |
radham ca prathamabhisara-madhuram jatanutaah smarann
astu dvaravati-patis tribhuvanamodaya damodarah ||369 ||
saranasya || (skm 1.61.2)
kamam kamayate na keli-nalinim namodate kaumudi-
nisyandair na samihate mrga-drsam alapa-lilam api |
sidann esa nisasu nihsaha-tanur bhogabhilasalasair
angais tamyati cetasi vrajavadhum adhaya mugdho harih || 370 ||
tasyaiva || (skm 1.61.3)
ratna-cchaya-cchurita-jaladhau mandire dvarakaya
rukminyapi prabala-pulakodbhedam alingitasya |
visvam payan masrna-yamuna-tira-vanira-kuñje
radha-keli-parimala-bhara-dhyana-murccha murareh ||371||
umapatidharasya || (skm 1.61.1; un 14.184; jiva and vct to brs 2.4.178)
nirmagnena mayambhasi pranayatah pali samalingita
kenalikam idam tavadya kathitam radhe mudha tamyasi |
ity utsavapna-paramparasu sayane srutva giram sarngino
rukminya sithilikrtah sakapatam kantha-grahah patu vah
||372||
umapatidharasya || (skm 1.53.5,kasyacit)
skm version:
nirmagnena mayambhasi smara-bhayad ali samalingita
kenalikam idam tavadya kathitam radhe mudha tamyasi |
ittham svapna-paramparasu sayane srutva giram sarnginah
savyajam sithilikrtah kamalaya kantha-grahah patu vah ||
kasyacit ||

atha vrndavanadhisvari-viraha-gitam |

yate dvaravati-puram muraripau tad-vastra-samvyanaya
kalindi-tata-kuñja-vañjula-latam alambya sotkanthaya |
udgitam guru-baspa-gadgada-galat-tarasvaram radhaya
yenantarjalacaribhir jalacarair apy utkam utkujitam ||373||
aparajitasya || (skm 1.58.4 kasyacit; dhv, vak 2.59; etc.; un 14.188)
atha vrajadevinam sandesah |

pantha dvaravatim prayasi yadi he tad devakinandano
vaktavyah smara-mohamantra-vivaso gopyo'pi namojjhitah |
etah keli-kadamba-dhuli-patalair aloka-sunya disah
kalindi-tata-bhumayo bhavato nayanti cittaspadam ||374||
govardhanacaryasya || (skm 1.62.2; srngara-prakasa, check srk)
te govardhana-kandarah sa yamuna-kacchah sa cestaraso
bhandirah sa vamaspatih sahacaras te tac ca gosthanganam |
kim dvaravati-bhujanga hrdayam nayati dosair apity
avyad vo hrdi duhsaham vraja-vadhu-sandesa-salyam hareh ||375 ||



nilasya || (skm 1.62.1)
kalindyah pulinam pradosa-maruto ramyah sasankamsavah
santapam na harantu nama nitaram kurvanti kasmat punah |
sandistam vraja-yositam iti hareh samsrnvato'ntahpure
nihsvasah prasrta jayanti ramani-saubhagya-garva-cchidah
||376||
pañcatantra-krtah || (skm 1.62.4, un 15.164)
mudamanam prati sri-dvarakesvara-vacanam

ma ga ity apamangalam vraja sakhe snehena sunyam vacah
tistheti prabhuta yathabhilapitam kurv ity udasinata |
brumo hanta mudama mitra vacanam naivopacarad idam
smartavya vayam adarena bhavata yavad bhavad-darsanam ||377||

hareh ||

sva-grhadikam drstva tasya vacanam |

tad-geham nata-bhitti mandiram idam labdhavakasam divah sa dhenur
jarati caranti karinam eta ghanabha ghatah | sa ksudro
musala-dhvanih kalam idam sangitakam yositam citram hanta
katham dvijo'yam iyatim bhumim samaropitah ||378|| kasyacit ||

atha kuruksetre sri-vrndavanadhisvara-cestitam

yenaiva sucita-navabhyudaya-prasanga
minahati-sphurita-tamarasopamena |
anyan nimilya nayanam muditaiva radha
vamena tena nayanena dadarsa krsnam || 379 ||
harasya || (smv 54.8 utpreksavallabhasya)
anandodgata-baspa-pura-pihitam caksuh ksamam neksitum
bahu sidata eva kampa-vidhurau saktau na kantha-grahe |
vani sambhram-gadgadaksara-pada samksobha-lolam manah
satyam vallabha-sangamo'pi suciraj jato viyogayate ||380||
subhrasya || (skm 2.132.1 kasyacit; sbhv 2065 sri-damarasya; smv 54.10
kasyapi)
atha rahasy anunayantam krsnam prati |

kim padante luthasi vimanah svamino hi svatantrah
kañcit kalam kvacid abhiratas tatra kas te'paradhah |
agaskariny aham iha yaya jivitam tad-viyoge
bhartr-pranah striya iti nanu tvam mamaivanuneyah ||381||
kasyacit || (skm 2.47.1 bhavadevyah; srk 643 vakkutasya; smv 57.14)
yah kaumara-harah sa eva hi varas ta eva caitra-ksapas
te conmilita-malati-surabhayah prauéhah kadambanilah
sa caivasmi tathapi tatra surata-vyapara-lila-vidhau
reva-rodhasi vetasi-taru-tale cetah samutkanmhate ||382||

kasyacit (skm 2.12.3; spd 3768; smv 87.9; sd 1.2, cc 2.1.58, 2.13.121, 3.1.78.)

priyah so'yam krsnah sahacari kuruksetra-militas



tathaham sa radha tad idam ubhayoh sangama-sukham |
tathapy antah-khelan-madhura-murali-pañcama-juse
mano me kalindi-pulina-vipinaya sprhayati ||383||
samahartuh || (caitanya-caritamrta, 2.1.76)
samaptau mangalacaranam |

mugdhe muñca visadam atra balabhit kampo gurus tyajyatam
sad-bhavam bhaja pundarika-nayane manyan iman manaya |
laksmim siksayatah svayamvara-vidhau dhanvantarer vakchalad
ity anya-pratisedham atmani vidhim srnvan harih patu vah ||384||
kasyacit || (sbhv 84 daksinatyasya kasyapi, skm 1.67.5
pundarikasya)
yaduvamsavatamsaya
vrndavana-viharine |
samsara-sagarottara-
taraye haraye namah || 385 ||

avilamba-sarasvatyah ||

bhramyad-bhasvara-mandaradri-sikhara-vyaghattanad visphurat
keyurah puruhuta-kuñjara-kara-prag-bhara-samvardhinah |
daityendra-pramada-kapola-vilasat-patrankura-cchedino
dor-dandah kalil-kala-kalmasa-musah kamsa-dviso patu vah
||386||

yogesvarasya|| (skm 1.59.1 kasyacit)

jayadeva-bilvamangala-mukhaih
krta ye'tra santi sandarbhah |
tesam padyani vina
samahrtanitarany atra ||387||

lasad-ujjvala-rasastamana
gokula-kula-palikalini-valitah |
yad abhipsitam abhidadyat
taruna-tamala-kalpa-padapah ko'pi ||388||

iti sri-mad-rupa-gosvami-samahrta padyavali samapta |

extra verses:

krtam na sukrtam maya krtam aho maha-duskrtam
krtanta-nagare gatir bhavatu me tatra kidrsi |
na bho na dinabhoga-dig-bhramanam asmat param punas
tatha kuru yatha tate tava ghateta vaso mama ||

radhadhara-sudhadhara-
dharayadya-rasa-sriye
gopala-pura-rajñaya
namah pitambaraya te ||

— Rupagosvamin: Padyavali (comp.) (Academic edition — see source file header)


